
ᔫᓂ 28, 2024 

 

ᐃᒃᓯᕙᐅᑕᕐᒧᑦ ᑲᑎᒪᔨᕋᓛᓄᓪᓗ. 

ᑖᓐᓇ ᑎᑎᖅᑲᖅ ᑭᐅᔭᐅᖁᒐᓗᐊᖅᐸᕋ ᐅᓂᒃᑳᕐᓄᑦ ᕿᒥᕐᕈᔭᐅᓚᐅᖅᑐᓄᑦ 2021-2022 ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᑦ ᓄᓇᕗᒻᒥ, ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᖅ ᒫᑦᓯ 5, 2024−ᒥᑦ.  

ᑲᑎᒪᔨᕋᓛᓄᑦ ᐊᑐᓕᖁᔭᖅ #1: 

ᑖᒃᑯᐊ ᑐᓴᒐᒃᓴᐃᑦ ᓴᖅᑭᑕᐅᔪᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᐊᑐᓕᖁᔭᓕᐊᕆᔭᐅᔪᖅ ᓈᓴᐅᑎᓕᒃ 1-ᒥ 

ᓴᖅᑭᑦᑎᖁᓪᓗᒍ ᑐᓴᒐᒃᓴᓂᒃ ᐊᖏᕈᑕᐅᓯᒪᔪᓂᒃ ᑲᑎᒪᔨᕋᓛᑦ ᓵᖓᓐᓃᑎᓪᓗᑕ.   

 

ᐊᕐᕕᓕᒡᔪᐊᕐᒥ ᐋᖅᑭᒋᐊᖅᑕᐅᓂᖏᑦ: ᓴᖅᑭᑎᓪᓗᖓ, ᒪᓕᒐᓕᐅᖅᑏᑦ ᐊᐱᕆᓚᐅᕐᒪᑕ ᓴᓗᒻᒪᖅᓴᖅᑕᐅᓂᖓ 

ᐊᕐᕕᓕᒡᔪᐊᖅ, ᖃᒪᓂᑦᑐᐊᑉ ᖃᓂᒋᔮᓃᑦᑐᖅ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᒪᒋᔭᖃᕐᓂᐊᕐᒪᖔᑕ 

ᓴᓗᒻᒪᖅᓴᖅᑕᐅᓂᖓᓂᑦ.  

ᐱᓕᕆᕝᕕᐅᑉ ᑭᐅᔾᔪᑎᖓ: ᐊᕐᕕᓕᒡᔪᐊᖅ ᑲᓇᑕᒥ ᑲᒪᒋᔭᐅᖕᒪᑦ. ᑲᓇᑕᒥ ᒐᕙᒪᒃᑯᑦ ᐅᖃᖃᑎᖃᓚᐅᖅᑐᑦ 

ᐊᕐᕕᓕᒡᔪᐊᑉ ᑕᓯᖓᓂ ᐋᖅᑭᒋᐊᖅᑕᐅᖁᓪᓗᒍ ᒪᐃ 2023−ᒥ ᐊᒻᒪ ᐸᕐᓇᐃᕗᑦ ᐋᖅᑭᒋᐊᖅᓯᓛᕈᒪᓪᓗᑎᒃ 

2025−ᒥ. ᓄᓇᕗᑦ ᒐᕙᒪᒃᑯᖏᑦ ᐃᓚᐅᙱᒻᒪᑕ ᓴᓗᒻᒪᖅᓴᖅᑕᐅᓂᖓᓄᑦ ᑖᓐᓇ ᐃᓂᒋᔭᖅ ᓲᖃᐃᒻᒪ ᑲᓇᑕᒥ 

ᒐᕙᒪᒃᑯᓐᓄᑦ ᑲᒪᒋᔭᐅᖕᒪᑦ. ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓯᓂᕐᒧᑦ ᐱᓕᕆᔾᔪᓯᖅᑕᖃᖅᐳᖅ ᐊᑐᐃᓐᓇᐅᔪᓂᒃ 

ᓇᖕᒥᓂᖅᓱᕐᓂᕐᒧᑦ ᐊᖏᖃᑎᒌᒍᑎᒃᑯᑦ ᐊᑐᖅᑕᐅᔪᒃᓴᓂᒃ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᒃᐸᑕ ᑲᓇᑕᒥ 

ᐱᓕᕆᐊᒃᓴᖏᓐᓂᒃ ᒪᓕᙱᓐᓂᖏᓐᓂᒃ ᐋᖅᑭᒋᐊᖅᓯᓂᐊᕐᓗᑎᒃ ᑖᔅᓱᒥᖓ ᐃᑭᐊᖅᑭᕕᖕᒥ. 

ᑮᓇᐅᔭᖅᑖᕆᕙᓪᓕᐊᔭᖏᑦ: ᐃᓚᒋᔭᐅᔪᑦ ᐊᐱᕆᓚᐅᕆᕗᑦ ᐊᒡᒍᖅᓯᒪᔪᓂᒃ ᑮᓇᐅᔭᑦ ᐅᑎᖅᑐᒃᓴᑦ ᑎᑎᕋᖅᓯᒪᔪᑦ 

2021-22−ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ.  



ᐱᓕᕆᕝᕕᐅᑉ ᑭᐅᔾᔪᑎᖓ: ᐊᕕᒃᑐᖅᓯᒪᔪᑦ ᑮᓇᐅᔭᑦ ᐅᑎᖅᑐᒃᓴᑦ ᑎᑎᕋᖅᓯᒪᔪᑦ 2021-22-ᒥ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ, ᐅᑎᖅᑐᒃᓴᑦ ᖃᓄᐃᑦᑑᓂᖏᑦ, ᑎᑎᕋᖅᓯᒪᔪᑦ ᐊᑖᓂ: 

 

 

    ᒫᑦᓯ 31 2022 
ᓄᓇᕗᑦ ᒐᕙᒪᒃᑯᑦ  

 (ᑕᐅᓴᖏᓐᓃᑦᑐᑦ ᑮᓇᐅᔭᑦ) 

     
 ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ 29,175 

 ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᑖᒃᓰᔭᕈᑎᑦ  12,538 

 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ  24,170 

 ᐅᖃᐅᓰᑦ ᐃᓕᑕᕆᔭᐅᓯᒪᔪᑦ  16,370 

 ᐊᐅᓚᔪᓐᓇᐅᑎᓄᑦ ᑮᓇᐅᔭᑦ  30,155 

 
ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐅᑭᐅᖅᑕᖅᑐᒥᓪᓗ ᐱᕙᓪᓕᐊᔪᓕᕆᔨᒃᑯᑦ 
ᑲᓇᑕᒥ 78 

 ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑮᓇᐅᔭᖏᑦ 10,746 

 ᐊᓯᖏᑦ ᐅᑎᖅᑐᒃᓴᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 107,854 

 ᐊᒃᑯᓂᐅᔪᓄᑦ ᐊᑭᓕᒃᓴᑐᖃᕐᓄᑦ ᐅᑎᑦᑎᑕᐅᔾᔮᖅᑰᔨᔪᓐᓃᖅᑐᓄᑦ (2) 

    231,084 

     
ᐊᓯᖏᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ 
ᐅᑎᖅᑐᒃᓴᑦ: 

 
  

     
 − ᐊᖏᔫᓪᓗᑎᑦ ᓄᓇᕗᒻᒥ ᑎᒥᐅᔪᑦ (A)  70,874 
 − ᐅᖅᓱᐊᓗᓕᕆᔨᒃᑯᑦ (B)  50,537 
 - ᒐᕙᒪᒃᑯᓐᓂ (C)   66,807 

    188,218 

ᐊᑭᓕᐅᑎᑦ ᐊᑭᓕᒃᓴᑐᖃᕐᓄᑦ ᐅᑎᑦᑎᑕᐅᔾᔮᖅᑰᔨᔪᓐᓃᖅᑐᓄᑦ   (85,627) 

    
 

    333,675 

     
ᐊᒃᑐᐊᓂᓕᓕᒫᑦ ᐱᓕᕆᖃᑕᐅᔪᑦ ᑮᓇᐅᔭᓂᒃ ᐊᑐᕈᓐᓃᖅᑎᑕᐅᔪᑦ ᐃᓚᒋᔭᐅᓪᓗᓂ ᑲᑎᖅᓱᖅᓯᒪᔪᑦ ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᑦ  



A)  
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ $49.4ᒥᓕᐊᓐ (ᐊᑐᖅᑐᐊᖅᑎᓄᑦ ᑮᓇᐅᔭᑦ ᐅᑎᖅᑐᒃᓴᑦ $43.8ᒥᓕᐊᓐ + ᑮᓇᐅᔭᑦ 
ᐅᑎᖅᑐᒃᓴᑦ) 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ $983ᑕᐅᓴᓐ (ᐃᖅᑲᓇᐃᔭᖅᑎᐅᓂᕐᒧᑦ ᐅᑎᖅᑐᒃᓴᑦ) 
ᓄᓇᕗᒻᒥ ᓯᓚᑦᑐᖅᓴᕐᕕᒃ $1.469ᒥᓕᐊᓐ (ᐃᓕᓐᓂᐊᖅᑎᑦ ᑮᓇᐅᔭᓕᕆᔾᔪᑎᖏᑦ $703 ᑕᐅᓴᓐ, ᐊᖏᕈᑎᓄᑦ ᐅᑎᖅᑐᒃᓴᑦ 
$180 ᑕᐅᓴᓐ, ᐅᑎᖅᑐᒃᓴᑦ $26 ᑕᐅᓴᓐ) 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ $18.7ᒥᓕᐊᓐ (ᐅᑎᖅᑐᒃᓴᑦ) 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ $252ᑕᐅᓴᓐ (ᐅᑎᖅᑐᒃᓴᑦ) 
 

B) ᐊᒥᓲᓂᖅᓴᑦ ᑐᕌᖓᕗᑦ ᑮᓇᐅᔭᓕᐅᕋᓱᐊᖅᑎᓄᑦ/ᓇᖕᒥᓂᖃᖅᑎᓄᑦ $36.7ᒥᓕᐊᓐ, ᓄᓇᕘᒥ ᕼᐋᒻᒪᓚᒃᑯᑦ $5.7ᒥᓕᐊᓐ, 
ᐅᖅᓱᐊᓗᖕᒧᑦ ᐊᒻᒪ ᓂᐅᕐᕈᑕᐅᔪᓄᑦ ᑖᒃᓯᓕᕆᔾᔪᑎᓄᑦ ᐅᑎᖅᑐᒃᓴᑦ $1.3ᒥᓕᐊᓐ, (ᑕᒪᐃᓐᓄᑦ ᐅᑎᖅᑐᒃᓴᑦ $6.8ᒥᓕᐊᓐ) 
 
C) ᐱᖁᑎᓄᑦ ᑖᒃᓰᔭᕈᑎᑦ $16.8ᒥᓕᐊᓐ, ᑖᒃᓰᔭᕈᑎᑦ − ᑮᓇᐅᔾᔭᒃᓵᓄᑦ ᑎᐹᖕᒧᑦ ᐅᖅᓱᐊᓗᒃ $9ᒥᓕᐊᓐ, ᐅᑎᖅᑐᒃᓴᑦ $41ᒥᓕᐊᓐ 

  



ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᖅᑕᐅᔪᑦ 2019 ᐊᒻᒪ 2022 ᐊᑯᓐᓂᖓᓂ: ᒪᓕᒐᓕᐅᖅᑏᑦ ᐊᐱᕆᓚᐅᖅᑐᑦ 

ᑐᓂᓯᖁᔨᓪᓗᑎᒃ ᑎᑎᕋᖅᓯᒪᔪᓂᒃ ᑕᒪᐃᓐᓂᒃ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑕᐅᔪᓂᒃ ᐱᐊᓂᒃᑕᐅᓯᒪᔪᓂᒃ ᐅᑭᐅᑦ 

ᐱᖓᓱᑦ ᐃᓗᐊᓂ ᐊᒻᒪᓗ ᐊᐱᕆᓪᓗᑎᒃ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᑐᓂᔭᐅᖃᑦᑕᕐᒪᖔᑕ ᐊᓪᓚᒡᕕᐊᓄᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ.  

ᐱᓕᕆᕝᕕᐅᑉ ᑭᐅᔾᔪᑎᖓ: ᖃᐅᔨᓴᕈᑎᕕᓃᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑕᐅᔪᓕᒫᑦ ᑐᓂᔭᐅᕙᒃᑐᑦ 

ᐊᒡᓚᕝᕕᖓᓄᑦ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ. ᑎᑎᕋᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑕᐅᔪᓕᒫᑦ 

ᐱᐊᓂᒃᑕᐅᔪᑦ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑎᑦ ᐱᔨᑦᑎᕋᖅᑎᖏᓐᓄᑦ 2019-20, 2020-21, 

ᐊᒻᒪ 2021-22 ᐊᑖᓂ ᑎᑎᕋᖅᓯᒪᕗᑦ: 

ᐱᓕᕆᕝᕕᒃ ᑕᒻᒪᖅᓯᒪᔪᖅᓯᐅᖅᑕᐅᓂᖓᑕ ᐊᑎᖓ ᐅᓪᓗᖅ ᑭᖑᓪᓕᖅᐹᖅ 
ᐅᓂᒃᑳᖅ ᓇᒃᓯᐅᔾᔭᐅᑎᓪᓗᒍ 
ᑲᒪᒋᔭᐅᔪᒧᑦ 

ᐃᓄᓕᕆᔨᒃᑯᑦ YWCA−ᒧᑦ ᖃᐅᔨᓴᕐᓂᕐᒧᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐃᓚᖓᑦ 
2 

2019-06-14 

ᐃᓄᓕᕆᔨᒃᑯᑦ ᐱᓕᕆᐊᖑᒃᑲᓐᓂᖅᑐᑦ ᐊᐃᑦᑑᑎᑦ ᐃᑲᔫᑎᓪᓗ 2019-08-22 

ᐃᓄᓕᕆᔨᒃᑯᑦ ᐱᓕᕆᐊᖑᒃᑲᓐᓂᖅᑐᑦ ᐊᐃᑦᑑᑎᑦ ᐃᑲᔫᑎᓪᓗ 2019-10-21 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖑᒃᑲᓐᓂᖅᑐᑦ ᐊᐃᑦᑑᑎᑦ ᐃᑲᔫᑎᓪᓗ 2020-04-27 

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 

ᑕᒻᒪᖅᓯᒪᔪᖅᓯᐅᕐᓂᖅ ᐱᔾᔪᑕᐅᔪᓂᒃ ᐊᑐᖅᑕᐅᕙᖕᓂᖏᓐᓄᑦ 
ᐊᕗᖓᑲᓪᓚᒃ ᐃᖅᑲᓇᐃᔭᖅᑎᑕᐅᓚᐅᑲᒃᑐᑦ 

2020-08-07 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓂᖏᑦ ᐱᔾᔪᑎᓄᑦ ᐃᑲᕐᕋᓕᐊᑦ ᐅᖓᑖᓂᑦ 
ᖄᖏᐅᑎᔪᓄᑦ 

2020-08-24 

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 

ᑕᒻᒪᖅᓯᒪᔪᖅᓯᐅᖅᑕᐅᓂᖏᑦ ᐱᔾᔪᑎᓄᑦ ᐃᑲᕐᕋᓕᐊᑦ ᐅᖓᑖᓂᑦ 
ᖄᖏᐅᑎᔪᓄᑦ 

2020-10-23 

ᑮᓇᐅᔭᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓂᖓ ᑮᓇᐅᔭᐃᑦ ᐅᓂᒃᑲᐅᓯᐅᑎᓪᓗᒋᑦ 
ᒐᕙᒪᒃᑯᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 

2021-06-14 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᖅ ᐱᔾᔪᑕᐅᔪᓂᒃ ᐊᑐᖅᑕᐅᕙᖕᓂᖏᓐᓄᑦ 
ᐊᕗᖓᑲᓪᓚᒃ ᐃᖅᑲᓇᐃᔭᖅᑎᑕᐅᓚᐅᑲᒃᑐᑦ 

2021-12-16 

ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 

ᐅᖃᐅᔾᔪᐃᔨ ᐃᓚᐅᑎᑦᑎᓂᖅ ᐱᔾᔪᑎᖃᕐᓗᓂ 
ᐊᐅᓚᑕᐅᓂᖏᓐᓂᒃ ᐊᒻᒪ ᐊᐅᓚᑕᐅᓂᖏᑦ ᐊᑐᖅᑐᐊᕐᓂᕐᒧᑦ 
ᐊᖏᖃᑎᒌᒍᑎᑦ 

2022-03-08 

 

  



ᑲᑎᒪᔨᕋᓛᓄᑦ ᐊᑐᓕᖁᔭᖅ #2 

ᑲᑎᒪᔨᕋᓛᑦ ᓴᖅᑭᑦᑎᓚᐅᖅᑐᑦ ᐃᓱᒫᓘᑎᓂᒃ ᐱᔾᔪᑎᖃᖅᑐᓂᒃ ᑭᖑᕙᖅᓯᒪᓂᖏᓐᓄᑦ ᓴᖅᑭᑕᐅᓂᖏᓐᓄᑦ 2022-

23 ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᐊᒻᒪᓗ ᐊᑐᓕᖁᔨᓪᓗᑎᒃ ᑖᒃᑯᐊ ᑭᐅᔾᔪᑕᐅᔪᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ 

ᐅᑯᓂᖓ ᐱᖃᓯᐅᔾᔨᓯᒪᖁᓪᓗᒋᑦ:  

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᑐᑭᓯᓇᖅᓯᑎᓪᓗᒍ, ᑐᑭᓯᓇᖅᓯᑎᓪᓗᒍ, ᐱᔾᔪᑎᖏᑦ ᓴᖅᑭᑕᐅᙱᑉᐸᑕ 2022-23 
ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᒪᓕᒐᖅᑎᒍᑦ ᐃᓱᓕᕝᕕᒃᓴᖓ ᑎᓯᐱᕆ 31, 2023−ᖑᓚᐅᖅᑎᓐᓇᒍ."  
 
ᐱᓕᕆᕝᕕᐅᑉ ᑭᐅᔾᔪᑎᖓ: ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᑦ ᖃᐅᔨᓴᖅᑕᐅᖃᑦᑕᖅᐳᑦ ᑕᒻᒪᖅᓯᒪᔪᖅᓯᐅᖅᑎᒧᑦ. 

2022-23−ᒧᑦ ᑕᒻᒪᖅᓯᒪᔪᖅᓯᐅᕐᓂᖅ, ᐅᖅᓱᐊᓗᓕᕆᔨᒃᑯᑦ ᑳᓐᑐᓛᒃᑰᖅᑎᑦᑎᓚᐅᖅᐳᑦ 

PricewaterhouseCoopers LLP−ᑯᓐᓂ (PWC). PWC−ᑯᑦ ᐅᖅᓱᐊᓗᓕᕆᔨᒃᑯᓪᓗ ᑭᖑᕙᓯᓕᓚᐅᕆᕗᑦ 

ᐱᐊᓂᒃᓯᓇᓱᒃᑎᓪᓗᒋᑦ 2022-23−ᒥᑦ ᑕᒻᒪᖅᓯᒪᔪᕐᓂᐊᖅᑕᐅᔪᒥᑦ. ᐃᓐᓄᒃᑕᐅᓯᒪᙱᑦᑐᑦ ᐊᒻᒪ 

ᐅᖓᕙᕆᐊᖅᑕᐅᔪᑦ ᓄᖅᑲᖓᔪᑦ ᐅᖅᓱᐊᓗᓕᕆᔨᒃᑯᑦ ᑭᐅᔪᓐᓇᙱᖦᖢᑎᒃ ᓈᒻᒪᖅᑰᑦᑎᓪᓗᑎᒃ ᐊᒻᒪ 

ᑕᒻᒪᖅᓯᒪᔪᖅᓯᐅᖅᑕᐅᔪᓕᒫᑦ ᑐᒃᓯᕋᐅᑎᖏᑦ PWC−ᑯᓐᓂ ᐅᖓᕙᕆᐊᕈᑕᐅᓚᐅᖅᐳᑦ 

ᐅᖓᕙᕆᐊᕈᑕᐅᓪᓗᑎᒡᓗ ᐱᕕᒃᓴᕆᑎᑕᐅᔪᒧᑦ PWC−ᑯᑦ ᐱᓕᕆᐊᒃᓴᖃᕕᒡᔪᐊᖅᑎᓪᓗᒋᑦ.  

ᐅᖅᓱᐊᓗᓕᕆᔨᒃᑯᑦ ᐱᓕᕆᕝᕕᖕᒥ ᐊᐅᓚᑦᑎᓂᕐᒧᑦ ᐱᔨᑦᑎᕋᖅᑎᒃᑯᑦ ᐱᓕᕆᓯᒪᓕᖅᑐᑦ ᖃᔅᓯᑲᓪᓚᒃᑎᒍᑦ 

ᐃᖅᑲᓇᐃᔭᖅᑎᓪᓗᐊᑕᑦ ᐃᓐᓄᒃᑕᐅᓯᒪᙱᑦᑐᑦ ᑕᖅᑭᑦ 18 ᐊᓂᒍᖅᑐᓂᒃ:  

• ᐊᐅᓚᑦᑎᔨᐅᓚᐅᖅᑐᖅ ᐊᐅᓪᓚᓚᐅᖅᑐᖅ ᐅᑐᐱᕆ 2022−ᒥᑦ ᓄᑖᕐᓗ ᐊᐅᓚᑦᑎᔨ 

ᐱᒋᐊᖅᖢᓂ ᐅᑐᐱᕆ 2023−ᒥᑦ.  
• ᑮᓇᐅᔭᓕᕆᓂᕐᒧᑦ ᓇᓗᓇᐃᔭᐃᔨᒻᒪᕆᒃ (25 ᐅᖓᑖᓄᑦ ᐅᑭᐅᓄᑦ 

ᐊᖓᔪᖅᑳᖑᖃᑦᑕᖅᓯᒪᓂᑰᓪᓗᓂ) ᓄᖅᑲᖓᓚᐅᖅᑐᖅ ᐅᑐᐱᕆ 2022−ᒥ ᐱᒋᐊᒃᑲᓐᓂᖅᖢᓂᓗ 

ᐅᑐᐱᕆ 2023−ᒥ.  

 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᐱᖃᓯᐅᔾᔨᓯᒪᓗᑎᒃ ᓇᓗᓇᐃᖅᓯᒪᔪᓂᒃ ᐅᓪᓗᒥᓯᐅᑎᓂᒃ ᖃᓄᐃᓕᖓᓕᕐᓂᖏᓐᓂᒃ 
ᐱᓕᕆᐊᕆᔭᐅᔪᑦ ᑭᖑᓪᓕᖅᐹᖅᓯᐅᑎᖏᑦ ᐊᒻᒪ ᓴᖅᑭᑕᐅᖁᓪᓗᒋᑦ 2022-23 ᒐᕙᒪᒃᑯᑦ ᑮᓇᐅᔭᖁᑎᖏᑦ." 

ᐱᓕᕆᕝᕕᐅᑉ ᑭᐅᔾᔪᑎᖓ: ᐅᖅᓱᐊᓗᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐅᓂᒃᑳᖅ ᐱᔭᕇᖅᑕᐅᓚᐅᖅᑐᖅ 

ᕕᕗᐊᕆ 29, 2024−ᒥ. ᑮᓇᐅᔭᓕᕆᔨᒃᑯᑦ ᐱᔭᕇᖅᓯᔪᓐᓇᖅᓯᓚᐅᖅᑐᑦ ᑲᑎᖅᓱᖅᓯᒪᔭᖏᓐᓂᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓄᑦ. ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᑦ ᐊᖏᖅᑕᐅᓚᐅᖅᐳᑦ ᑮᓇᐅᔭᓂᒃ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ ᑲᓇᑕᒥ ᐊᐃᕆᓕ 11, 2024−ᒥ ᓴᖅᑭᑕᐅᓚᐅᖅᖢᑎᒡᓗ 2024−ᒥ ᐅᐱᕐᖔᒃᑯᑦ 

ᑲᑎᒪᑎᓪᓗᒋᑦ ᒪᓕᒐᓕᐅᕐᕕᖕᒥ ᖃᓪᓗᓈᑐᑦ, ᐃᓄᒃᑎᑐᑦ ᐊᒻᒪ ᐅᐃᕖᑐᑦ. ᐃᓄᐃᓐᓇᖅᑐᓐ ᑎᑎᕋᖅᓯᒪᔪᑦ ᓱᓕ 

ᑐᑭᓕᐅᖅᑕᐅᕙᓪᓕᐊᕗᑦ ᓴᖅᑭᑎᑕᐅᓛᖅᖢᑎᒡᓗ ᐅᑕᖅᑭᓗᑎᒃ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ 

ᕿᒥᕐᕈᐊᒃᑲᓐᓂᕐᓂᐊᕐᓂᖏᓐᓂᒃ ᐊᖏᖅᑕᐅᓗᑎᒡᓗ. 

 



ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᐱᖃᓯᐅᔾᔨᓯᒪᓗᑎᒃ ᓇᓗᓇᐃᖅᓯᒪᔪᓂᒃ ᐅᓪᓗᒥᓯᐅᑎᓂᒃ ᐱᓕᕆᐊᖑᓯᒪᔪᓂᒃ 
ᑭᐅᔾᔪᑕᐅᓂᐊᖅᑐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᖃᐅᔨᓚᐅᖅᑕᖏᓐᓂᒃ ᐱᔾᔪᑎᖃᖅᑐᓂᒃ ᓄᓇᕗᒻᒥ 
ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕆᓴᒃᑯᑦ ᐊᒻᒪ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᓐᓄᑦ.” 

ᐱᓕᕆᕝᕕᐅᑉ ᑭᐅᔾᔪᑎᖓ:  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᒻᒪ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᑦ ᑕᒪᕐᒥᒃ ᐱᔪᓐᓇᖅᑐᓂᒃ ᐃᓱᒪᒋᔭᐅᔪᓂᒃ ᐱᑎᑕᐅᔪᐃᓐᓇᐅᓚᐅᖅᐳᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ 

ᑎᑎᕋᖅᓯᒪᔪᓂᒃ. ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᖅᑐᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒥ ᖃᐅᔨᒪᓕᕈᒪᓪᓗᓂ 

ᖃᓄᖅ ᑕᒪᒃᑯᐊ ᐃᓱᒪᒋᔭᒃᓴᐃᑦ ᑲᒪᒋᔭᐅᔪᓐᓇᕐᒪᖔᑕ ᑕᒪᒃᑯᐊ ᐊᔪᙱᓐᓂᕆᔭᐅᔪᑦ ᐋᖅᑭᒃᑕᐅᖃᑦᑕᖁᓪᓗᒋᑦ 

ᓯᕗᓂᒃᓴᒥ ᑕᒻᒪᖅᓯᒪᔪᖅᓯᐅᕐᓂᕆᔭᐅᔪᓂ. 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ (QEC) 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓱᓕ ᐊᔪᙱᓐᓂᖃᖅᑐᒥᒃ ᐃᓱᒪᒋᔭᖃᕐᓂᐊᖅᐳᑦ 2022-23−ᒧᑦ ᑮᓇᐅᔭᓄᑦ 

ᐅᓂᒃᑲᐅᓯᕐᓄᑦ ᐊᒃᑐᐊᓂᓕᖕᓄᑦ ᐃᓚᒃᓴᒃᑲᓐᓂᖏᓐᓄᑦ ᐅᖅᓯᖅᑎᕈᑎᓄᓪᓗ ᓈᓴᐃᓂᕐᒧᑦ. ᑖᓐᓇ 

ᐊᑯᓂᐊᓗᒃ ᐃᓱᒪᒋᔭᒃᓴᖅ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓂᒃ ᐋᖅᑭᒃᓯᓇᓱᒡᓗᑎᒃ ᐊᔪᙱᓐᓂᕆᔭᖏᓐᓂᒃ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᐊᐅᓚᐅᓯᕆᔨᓄᑦ ᖃᐅᔨᒃᑲᐃᔨᓂᒃ ᓴᖅᑭᑦᑎᓇᓱᒃᖢᑎᒃ ᐱᐅᓂᖅᓴᓂᒃ ᖃᐅᔨᓴᖅᑕᐅᔾᔪᑎᓂᒃ 

ᐊᒃᑐᐊᓂᓕᖕᓂᒃ ᐱᖁᑎᖏᓐᓄᑦ ᐋᖅᑭᒋᐊᖅᑕᐅᔾᔪᑎᓄᑦ ᐱᖁᑎᑦ ᐊᑐᕈᓐᓃᖅᑐᓄᑦ ᐱᓕᕆᐊᒃᓴᖏᓐᓂᒃ.  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ ᐃᓱᒪᒋᔭᖃᖅᓯᒪᔪᑦ ᐱᖁᑎᒋᔭᐅᔪᓕᒫᓂᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᒻᒪᓗ 8-ᖑᔪᑦ ᓇᖕᒥᓂᖁᑎᒃᑲᓐᓂᖏᑦ ᐱᖁᑎᓄᑦ 

ᐊᑐᕈᓐᓃᖅᑐᓄᑦ ᐱᓕᕆᐊᒃᓴᑦ (ARO). ᑕᒪᕐᒥᒃ ARO−ᒧᑦ ᖃᔅᓯᑐᕐᓂᐊᕋᓱᒋᔭᐅᔪᑦ 

ᑭᖑᓪᓕᖅᐹᖅᓯᐅᑎᖏᑦ ᐋᖅᑭᒃᓱᖅᑕᐅᓯᒪᓕᖅᐳᑦ ᑕᒪᕐᒥᑦᑎᐊᕐᓗ ᐱᖁᑎᓄᑦ ᐊᑐᕈᓐᓃᖅᑐᓄᑦ 

ᐱᓕᕆᐊᒃᓴᑦ ᐊᑭᓕᖅᓱᒐᒃᓴᐃᑦ ᑕᑯᒃᓴᐅᑎᑕᐅᓯᒪᕗᑦ ᑮᓇᐅᔭᓄᑦ ᐅᓂᒃᑲᐅᓯᕐᓂ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᓇᖕᒥᓂᖁᑎᒃᑲᓐᓂᖏᓐᓂᒡᓗ. ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᑦ ᐊᑐᓚᐅᖅᑐᑦ ᕿᑭᖅᑖᓗᖕᒥ ᐊᕙᑎᓕᕆᓂᕐᒧᑦ ᑎᒥᖁᑖᓂ ᐱᔭᕇᖅᓯᓂᕐᒧᑦ ᐃᓂᖓᓂ 

ᖃᐅᔨᓴᕐᓂᕐᒥᒃ.  

 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᑮᓇᐅᔭᓕᕆᔨᒃᑯᑦ ᐅᖃᓕᒫᒐᖏᑦ ᑕᐃᒎᓯᓖᑦ ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ 
ᒥᒃᓵᓄᑦ ᐅᓂᒃᑳᑦ ᑕᑯᓇᒡᓗᒋᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᖃᑦᑕᕐᓗᑎᑦ ᐃᑭᐊᖅᑭᕕᖓᒍᑦ ᐊᒻᒪ 

ᐊᕐᕌᒍᑕᒫᑦ ᓄᑖᕈᕆᐊᖅᑕᐅᖃᑦᑕᕐᓗᑎᑦ.  

ᐱᓕᕆᕝᕕᐅᑉ ᑭᐅᔾᔪᑎᖓ:  ᑮᓇᐅᔭᓕᕆᔨᒃᑯᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᐊᑐᐃᓐᓇᐅᑎᑦᑎᓂᐊᖅᐳᑦ 

ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓐᓂ. ᑮᓇᐅᔭᓕᕆᔨᒃᑯᑦ ᑎᑎᕋᕐᕕᖓ ᑮᓇᐅᔭᓕᕆᔨᒻᒪᕆᐅᑉ ᐱᕙᒌᔭᖅᓯᓚᐅᖅᑐᑦ 

ᑖᔅᓱᒥᖓ ᒪᓕᒐᒃᓴᒥᒃ ᐃᑲᔪᕐᓗᒋᑦ ᐱᔪᒪᔪᑦ ᐃᓄᐃᑦ ᑐᑭᓯᐊᑦᑎᐊᓕᕐᓗᑎᒃ ᐊᕐᕌᒍᑕᒫᖅᓯᐅᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ ᓄᓇᕗᒻᒥ ᒐᕙᒪᒃᑯᓐᓂ . ᑖᓐᓇ ᑐᑭᒧᐊᕈᑎ ᓴᖅᑭᑎᑦᑎᔪᖅ ᑕᑯᓐᓇᒐᕆᔭᐅᓪᓗᐊᑕᖅᑐᓂᑦ 



ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᓂᑦ ᐱᖃᓯᐅᑎᓪᓗᒋᑦ: ᕿᒥᕐᕈᓂᖅ ᑭᓲᖕᒪᖔᑕ ᒐᕙᒪᒃᑯᑦ 

ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᑦ. 

 

ᑲᑎᒪᔨᕋᓛᓄᑦ ᐊᑐᓕᖁᔭᖅ #3 

ᑲᑎᒪᔨᕋᓛᑦ ᐃᓱᒫᓘᑎᒥᓂᒃ ᓴᖅᑭᑦᑎᓚᐅᖅᑐᑦ ᐱᔾᔪᑎᓕᖕᓂᒃ ᐅᓂᒃᑲᐅᓯᖃᕐᓂᕐᒥᒃ ᐊᑭᓕᒃᓴᐅᑐᐃᓐᓇᕆᐊᓕᖕᓂᒃ, 

ᐊᒻᒪ ᐊᑦᑕᕐᓇᑐᐃᓐᓇᕆᐊᓕᖕᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ. ᑲᑎᒪᔨᕋᓛᑦ ᐊᑐᓕᖁᔨᓚᐅᖅᑐᑦ ᑖᒃᑯᐊ 

ᑭᐅᔾᔪᑕᐅᔪᑦ ᐅᑯᓂᖓ ᐃᓚᖃᖁᓪᓗᒋᑦ:  

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᓇᓗᓇᐃᖅᑎᖅᓯᒪᔪᓂᒃ ᓄᑖᙳᕆᐊᖅᓯᒪᔪᓂᒃ ᑐᓂᓯᓗᑎᒃ ᖃᓄᐃᓕᖓᓕᕐᒪᖔᑦ 
ᕿᒥᕐᕈᓂᐅᓚᐅᖅᑐᖅ ᑮᓇᐅᔭᓕᕆᔨᒃᑯᓐᓄᑦ ᐊᒻᒪ ᐱᓕᕆᕕᖓᓐᓄᑦ ᒪᓕᒐᓕᕆᔨᒃᑯᑦ ᐱᓪᓗᒋᑦ 
ᓴᖅᑭᑕᐅᖃᑦᑕᕐᓂᖏᑦ ᐊᑭᓕᒃᓴᙳᕆᐊᓖᑦ ᐊᕐᕌᒍᑕᒫᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ.” 

ᐱᓕᕆᕝᕕᐅᑉ ᑭᐅᔾᔪᑎᖓ: ᑮᓇᐅᔭᓕᕆᔨᒃᑯᑦ ᐅᖃᐅᓯᖃᖅᓯᒪᔪᑦ ᓴᖅᑭᑎᑦᑎᑲᓐᓂᕐᓂᕐᒥᑦ ᒪᓕᒐᓕᕆᔨᒃᑯᓐᓂᑦ 

ᐊᒃᑐᐊᓂᖃᖅᑐᓂᑦ ᒪᓕᒐᖅᑎᒍᑦ ᐊᑭᓕᕆᐊᓕᖕᓂᑦ. ᐅᖃᐅᔾᔪᖅᑕᐅᓂᒃᑯᑦ ᒪᓕᒐᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᖓ 

ᐱᑎᑦᑎᓪᓗᐊᙱᓚᖅ ᒪᓕᒐᑎᒍᑦ ᑕᐃᒪᐃᓐᓇᐃᓕᕐᓂᕐᒧᑦ ᓵᑕᐅᓕᕈᓐᓇᕐᓂᕐᒧᑦ ᖃᐅᔨᓴᕈᑎᓂᒃ ᐃᓄᖕᒧᑦ 

ᐊᑕᐅᓯᕐᒧᑦ ᐱᔾᔪᑕᐅᔪᓄᑦ ᓴᖅᑭᑎᑕᐅᔫᑉ ᐃᓗᐊᓂ.  

 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᐊᑐᐃᓐᓇᕈᖅᑎᓪᓗᒋᑦ ᓇᓗᓇᐃᖅᑎᖅᓯᒪᔪᑦ ᓄᑖᙳᕆᐊᖅᓯᒪᓪᓗᑎᒃ 
ᑮᓇᐅᔭᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᐱᓕᕆᐊᕆᔭᖏᑦ ᒫᓐᓇᒧᑦ ᑎᑭᖦᖢᒍ ᓴᖅᑭᑦᑎᓇᓱᒃᖢᑎᒃ ᐱᔾᔪᑕᐅᓲᓂᒃ 
ᐊᑦᑕᕐᓇᖅᑐᓂᒃ ᐊᒃᑐᐊᓂᓕᖕᓂᒃ ᐊᒃᑐᐃᔾᔪᑕᐅᓲᓄᑦ ᓯᓚ ᐊᓯᔾᔨᖅᐸᓪᓕᐊᔪᒧᑦ.”   

ᐱᓕᕆᕝᕕᐅᑉ ᑭᐅᔾᔪᑎᖓ: ᓄᓇᕗᑦ ᒐᕙᒪᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᖓ 

ᐱᓕᕆᖃᑎᖃᐃᓐᓇᖃᑦᑕᖅᐳᑦ ᐊᔾᔨᒌᙱᑦᑐᓂᒃ ᑲᓇᑕᒥ ᐱᓕᕆᕝᕕᖕᓂ ᐊᒻᒪ ᖃᔅᓯᑲᓪᓚᖕᓂᒃ ᑲᓇᑕᒥ/ᓄᓇᕘᒥ 

ᐊᕕᒃᑐᖅᓯᒪᔪᓂᒃ ᐱᓕᕆᔨᓂᒃ ᓯᓚ ᐊᓯᔾᔨᖅᐸᓪᓕᐊᔪᒧᑦ ᓱᖏᐅᓴᓂᕐᒧᑦ ᐊᒻᒪ ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ 

ᐅᑯᓂᖓᓗ:  

• ᑲᓇᑕᒥᑦ ᑲᑎᒪᔨᑦ ᒥᓂᔅᑕᑦ ᐊᕙᑎᓕᕆᔨᒃᑯᓐᓄᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᔨᕋᓛᑦ 
• ᐊᔭᐅᖅᑎᑦ ᑲᑎᒪᔨᕋᓛᑦ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ 
• ᐊᕙᑎᓕᕆᓂᕐᒧᑦ ᐸᕐᓇᐃᔩᑦ ᐊᒻᒪ ᓴᐳᔾᔨᔩᑦ ᑲᑎᒪᔨᕋᓛᖏᑦ   
• ᑯᐄᓐ ᑭᒡᒐᖅᑐᖅᑎᖏᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ 
• ᓄᓇᒥᙶᖅᑐᓕᕆᔨᒃᑯᑦ ᑲᓇᑕᒥ 
• ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥᑦ 
• ᐊᐅᓚᔪᓐᓇᐅᑎᓕᕆᔩᑦ ᑲᓇᑕᒥ 
• ᑲᓇᑕᒥ ᓯᓚᐅᑉ ᖃᓄᐃᓐᓂᕆᒐᔪᒃᑕᖓᓄᑦ ᑐᑦᑕᕐᕕᒃ 
• ᓄᓇᕗᑦ ᑐᙵᕕᒃᑯᑦ ᑎᒥᖓᑦ 



ᓄᓇᕗᑦ ᒐᕙᒪᒃᑯᑦ, ᐃᓚᒋᔭᐅᓪᓗᑎᒃ ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᐱᓕᕆᕗᑦ ᐊᑎᓕᐅᕐᓗᑎᒃ NRCAN−ᑯᓐᓄᑦ 

ᐊᕕᒃᑐᖅᓯᒪᔪᓂᒃ ᐱᔾᔪᑎᒃᓴᓂᒃ ᐊᒻᒪ ᐆᒻᒪᖅᑯᑎᓄᑦ ᑎᑎᕋᖅᓯᒪᔪᓂᒃ ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ.  

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᒃ ᑲᒪᒋᔭᖃᖅᑐᑦ ᐊᐅᓚᑦᑎᓂᕐᒥᑦ ᐱᕙᓪᓕᐊᑎᑦᑎᓂᕐᒥᓪᓗ ᓄᓇᕘᑉ 

ᐆᒻᒪᖅᑯᑎᓄᑦ ᐅᐸᓗᖓᐃᔭᐅᑎᖏᓐᓂᑦ ᑲᒪᒋᔭᖃᖁᓪᓗᒋᑦ ᑕᑎᖃᕐᓂᑦᑎᓐᓂᑦ ᑎᑭᑎᑕᐅᕙᒃᑐᓂᑦ ᐅᖅᓱᐊᓗᖕᓂᑦ. 

ᑖᓐᓇ ᐱᓕᕆᐊᖅ ᐱᓕᕆᐊᖑᑦᑎᐊᖏᓐᓇᖅᐳᖅ ᐱᓕᕆᖃᑎᖃᖅᖢᑎᒃ ᐊᔾᔨᒌᙱᑦᑐᓂᒃ ᓄᓇᕗᑦ ᒐᕙᒪᒃᑯᑦ 

ᓇᖕᒥᓂᖃᖃᑕᐅᔪᓂᒃ, ᐅᖅᓱᐊᓗᓕᕆᔨᒃᑯᓐᓂ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ, ᓄᓇᕗᑦ ᑐᙵᕕᒃᑯᓐᓂ ᐊᒻᒪ ᑭᒡᒐᖅᑐᐃᔨᓂᒃ CIRNAC−ᑯᓐᓂ ᐊᒻᒪ 

NRCAN−ᑯᓐᓂ. ᐊᕙᑎᓕᕆᔨᒃᑯᑦ ᒫᓐᓇ ᐱᓕᕆᕙᓪᓕᐊᕗᑦ ᐋᖅᑭᒋᐊᖅᓯᓇᓱᒃᖢᑎᒃ ᐊᑐᒃᑲᓐᓂᕈᓐᓇᖅᑐᓂᒃ 

ᐆᒻᒪᖅᑯᑎᓄᑦ ᐃᑲᔪᖅᑐᐃᔾᔪᑎᓄᑦ ᐊᑐᐊᒐᕐᒥᒃ ᐱᓕᕆᖃᑎᖃᖅᖢᑎᒡᓗ ᓄᓇᕘᒥ ᐱᓕᕆᔨᐅᖃᑎᖏᓐᓂᒃ 

ᐃᑲᔪᖅᓱᕐᓗᒋᑦ ᐊᓯᔾᔨᖅᐸᓪᓕᐊᔪᑦ ᑖᔅᓱᒧᖓ ᓄᑖᒧᑦ ᐊᑐᐊᒐᕐᒧᑦ.  

ᑐᖅᑲᖅᑕᕐᕕᐅᔪᖅ ᒫᓐᓇᐅᔪᖅ ᐊᐅᓚᑦᑎᔪᑦ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᐃᑲᔪᖅᑐᐃᓂᕐᒧᑦ 

ᐊᑐᐊᒐᑦᑎᓐᓂᒃ ᐊᒻᒪᓗ ᐱᓕᕆᓪᓗᑎᒃ ᐃᑲᔪᖅᓱᐃᓂᕐᒧᑦ ᓄᓇᕗᒻᒥᐅᓂᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ 

ᐃᒡᓗᕋᓛᓄᑦ ᐊᐃᑦᑑᑎᓂᒃ ᐱᓕᕆᐊᒃᓴᒥᒃ ᐊᒻᒪᓗᑦᑕᐅᖅ ᐃᑲᔪᖅᓱᐃᓂᕐᒥᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᐃᒡᓗᒥᒃ ᓇᖕᒥᓂᖃᖅᑎᐅᔪᓄᑦ ᐊᐃᑦᑑᑎᓂᒃ ᐱᓕᕆᐊᒃᓴᒥᒃ.  

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓴᖅᑭᑉᐸᓪᓕᐊᕗᖅ ᐊᑦᑕᕐᓇᖅᓯᕙᓪᓕᐊᓪᓗᓂᓗ ᐊᒻᒪ ᐊᑦᑕᕐᓇᖅᓯᕙᓪᓕᐊᓪᓗᓂ 

ᓄᓇᓕᖕᓄᑦ, ᐊᐅᓚᔪᓐᓇᐅᑎᖏᓐᓄᑦ, ᐊᒻᒪ ᐆᒪᔪᑦ ᓇᔪᒐᖏᓐᓄᑦ ᓄᓇᕘᓕᒫᒥ. ᑐᖅᑲᖅᑕᕐᕕᐅᔪᖅ 

ᐱᓕᕆᖃᑎᖃᖅᑐᑦ ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᓐᓂᒃ ᑐᑭᓯᐅᒪᓂᖅᓴᐅᖁᓪᓗᒋᑦ ᐃᑲᔪᖅᑐᐃᓗᑎᒡᓗ 

ᓱᖏᐅᑎᓂᕐᒧᑦ ᐊᑐᖅᑕᐅᔪᓂᒃ ᖃᓄᐃᓕᐅᕈᑕᐅᔪᓂᒡᓗ ᓄᓇᕘᓕᒫᒥ ᓄᓇᓕᖕᓂ. ᑕᒪᓐᓇ ᐱᓕᕆᐊᖑᔪᖅ 

ᐱᓕᕆᐊᖑᕗᖅ ᐱᓕᕆᖃᑎᒋᔭᐅᓪᓗᑎᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐊᒻᒪᓗ ᓄᓇᕗᒻᒥ 

ᕼᐋᒻᒪᓚᒃᑯᑦ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ ᐃᑲᔪᖅᑐᖅᑕᐅᓪᓗᑎᒃ NRCAN−ᑯᓐᓂᑦ 

ᑲᑐᔾᔨᖃᑎᒌᖏᓐᓂᒡᓗ ᑲᓇᑕᒥᐅᓄᑦ ᕼᐋᒻᒪᓚᒋᔭᐅᔪᓄᑦ.  

2018−ᒥ, ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᖃᐅᔨᓚᐅᖅᐳᖅ ᓄᓇᕗᑦ ᒐᕙᒪᒃᑯᑦ 

ᓇᓗᓇᐃᖅᓯᓚᐅᕐᓂᖏᓐᓂᒃ ᓯᓚᒧᑦ−ᐊᒃᑐᐊᔪᓂᒃ ᐊᑦᑕᕐᓇᖅᑐᓂᒃ ᑭᓯᐊᓂ ᖃᐅᔨᓴᖅᑕᐅᓯᒪᙱᑦᑐᑦ 

ᐊᑦᑕᕐᓇᖅᑐᑦ ᑐᙵᕕᒋᔭᐅᓪᓗᑎᒃ ᐊᒃᑐᐃᔾᔪᑕᐅᔪᑦ.  

ᑐᖅᑲᖅᑕᕐᕕᐅᔪᖅ ᐱᒋᐊᓕᒑᓕᖅᑐᖅ ᐱᖓᔪᖓᓂ ᐊᕐᕌᒍᒥ ᓄᓇᕗᑦ ᒐᕙᒪᒃᑯᓐᓄᓕᒫᖅ ᐊᑦᑕᕐᓇᖅᑐᓄᑦ 

ᐊᓂᒍᐃᔪᓐᓇᕐᓂᕐᒧᓪᓗ ᖃᐅᔨᓴᕐᓂᕐᒥᒃ. ᑖᓐᓇ ᐱᓕᕆᐊᖅ ᓴᖅᑭᓚᕿᓯᒪᔪᖅ ᐊᑐᓕᖁᔭᐅᓯᒪᔪᓄᑦ ᑮᓇᐅᔭᓂᒃ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᒧᑦ. ᓂᕆᐅᒃᐳᒍᑦ ᑕᒪᓐᓇ ᐱᓕᕆᐊᖅ ᐱᐊᓂᒃᑕᐅᓛᕋᓱᒋᔭᐅᓪᓗᓂ ᑕᒪᑐᒪᓂ 

ᐊᕐᕌᒍᒥ.  ᐱᓕᕆᖃᑎᖃᕐᓂᖅᓴᐅᓂᐊᖅᑐᒍᑦ ᐊᑐᓂ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᐃᑲᔪᕐᓗᒋᑦ 

ᐱᓕᕆᐊᕆᓗᒋᑦ ᐱᑕᖃᙱᓐᓂᐅᔪᑦ ᖃᐅᔨᔭᐅᔪᑦ ᖃᐅᔨᓴᕈᑎᑦᑎᓐᓂ. ᑖᓐᓇ ᐱᓕᕆᐊᖅ ᐱᒻᒪᕆᐅᕗᖅ 

ᓴᖅᑭᑦᑎᓂᐊᕐᓗᓂ ᓄᓇᕗᒻᒥ ᓱᖏᐅᓴᓂᕐᒧᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᓯᕗᒻᒧᐊᒃᐸᓪᓕᐊᑎᓪᓗᑕ. 

ᑕᒪᒃᑯᐊ ᐊᒃᓱᕈᕐᓇᖅᑐᑦ ᑲᒪᒋᔭᐅᖁᓪᓗᒋᑦ, ᑐᖅᑲᖅᑕᕐᕕᐅᔪᖅ ᐋᖅᑭᒃᓱᐃᓕᖅᐳᑦ ᖃᐅᔨᓴᕈᓯᕐᒥᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᖁᐊᖅᓵᕐᓇᑐᐃᓐᓇᕆᐊᓕᖕᓂᒃ ᐊᒻᒪ ᐊᓐᓇᒍᓐᓇᕐᓂᕐᒥᒃ ᐋᖅᑭᒃᓱᐃᕙᓪᓕᐊᓪᓗᑎᒃ. ᑖᓐᓇ 



ᐊᕐᕌᒍᒐᓴᕐᓄᑦ ᐱᓕᕆᐊᒃᓴᖅ ᐱᐅᓯᕚᓪᓕᕈᑕᐅᓇᓱᐊᖅᐳᖅ ᐊᐅᓚᑦᑎᓂᕐᒥᑦ ᓯᓚᐅᑉ−ᐊᒃᑐᐊᔪᓂᑦ 

ᐊᑦᑕᕐᓇᐅᑎᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐃᓚᓕᐅᑎᓗᒋᓪᓗ ᖃᐅᔨᔭᐅᔪᑦ ᐱᑕᖄᓂᒃᑐᓂᑦ ᓄᑖᓂᒡᓗ 

ᒐᕙᒪᒃᑯᓐᓂᑦ ᐊᐅᓚᑦᑎᔾᔪᑎᓄᑦ ᐸᕐᓇᐃᓂᕐᒧᓪᓗ, ᐃᓚᐅᓪᓗᑎᒃ ᐊᑦᑕᕐᓇᖅᑐᑦ ᐊᐅᓚᑦᑎᔾᔪᑏᑦ 

ᑐᐊᕕᕐᓇᖅᑐᓄᓪᓗ ᒪᓕᒋᐊᓕᖕᓂᑦ.   

ᑐᖅᑲᖅᑕᕐᕕᒃ ᑲᑎᒪᑎᑦᑎᓛᖅᑐᑦ ᖃᕆᑕᐅᔭᒃᑯᑦ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᕐᓗᑎᒃ ᐊᐅᓚᑕᐅᓗᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᖃᐅᔨᓴᕐᕕᖕᒧᑦ. ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᖃᐅᔨᓴᕐᓂᐊᖅᐳᖅ ᐊᑦᑕᕐᓇᕐᓂᖏᓐᓂᒃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐃᔾᔪᑕᐅᓲᓂᒃ ᐊᒻᒪ ᐊᓯᔾᔨᒐᒃᓴᐅᔪᓂᒃ 7−ᓂᒃ ᐱᒻᒪᕆᐅᒋᔭᐅᔪᓂᒃ: ᓴᓇᔭᐅᔪᑦ 

ᐊᐅᓚᔪᓐᓇᐅᑎᑦ ᐊᒻᒪ ᐱᔨᑦᑎᕋᐅᑎᑦ; ᐃᓅᓯᕆᔭᐅᔪᑦ ᐊᒻᒪ ᐱᕈᖅᐸᓪᓕᐊᔪᑦ, ᓂᖀᑦ, ᐃᓄᐃᑦ ᐃᓕᖅᑯᓯᖏᑦ ᐊᒻᒪ 

ᐱᐅᓯᑐᖃᖏᑦ, ᖃᓄᐃᙱᑦᑎᐊᕐᓂᖅ, ᐃᓅᑦᑎᐊᕐᓂᖅ ᐊᒻᒪ ᐊᑦᑕᕐᓇᖅᑕᐃᓕᒪᓂᖅ, ᖃᓄᐃᙱᑦᑎᐊᖅᑐᒥᒃ 

ᐊᕙᑎᖃᕐᓂᖅ, ᓄᓇᖅᑲᑎᒌᑦ, ᐊᒻᒪ ᐊᒃᑐᐊᓂᖃᐅᑎᑦ.  ᑖᓐᓇ ᐱᓕᕆᐊᖅ ᐱᓕᕆᐊᖑᓚᐅᖅᐳᖅ ᐊᕐᕌᒎᑉ ᑐᒡᓕᐊᓂ 

ᑎᑎᕋᕐᕕᐅᑉ ᐊᑦᑕᕐᓇᖅᑐᓄᑦ ᐊᒻᒪ ᐊᓂᒍᐃᔪᓐᓇᕐᓂᕐᒧᑦ ᖃᐅᔨᓴᖅᑕᐅᔪᑦ ᐱᓕᕆᐊᖑᑎᓪᓗᒋᑦ. ᐃᓕᓐᓂᐊᖅᓯᓐᓈᑦ 

ᑲᑎᒪᓯᓐᓈᓚᐅᖅᐳᑦ ᐃᖃᓗᖕᓂ ᐊᒻᒪ ᖃᒪᓂ'ᑐᐊᕐᒥ. ᐱᖓᔪᖓᓐᓂᒃ ᑲᑎᒪᓛᕈᒪᓚᐅᖅᑐᑦ ᐃᖃᓗᒃᑑᑦᑎᐊᕐᒥ, 

ᑭᓯᐊᓂ ᓯᓚ ᐱᔾᔪᑕᐅᓪᓗᓂ ᓄᖅᑲᖅᑎᑕᐅᔭᕆᐊᖃᓚᐅᕐᒪᑦ ᐊᒻᒪ ᖃᕆᑕᐅᔭᒃᑯᑦ ᑲᑎᒪᑎᑦᑎᓚᐅᖅᑐᑦ 

ᑭᒡᒐᖅᑐᐃᔨᑦ ᓄᓇᓕᖕᓂᙶᖅᑐᓂᒃ/ᐊᕕᒃᑐᖅᓯᒪᔪᓂᙶᖅᑐᓂᒃ. 

 

ᑲᑎᒪᔨᕋᓛᓄᑦ ᐊᑐᓕᖁᔭᖅ #4 

ᑲᑎᒪᔨᕋᓛᑦ ᐊᐱᖅᑯᑎᖃᓚᐅᖅᑐᑦ ᐱᔾᔪᑎᖃᖅᑐᓂᒃ ᓄᑖᓂᒃ ᒐᕙᒪᒃᑯᑦ ᐱᓕᕆᕕᖏᓐᓄᑦ ᑮᓇᐅᔭᓕᕆᓂᕐᒧᑦ 

ᒪᓕᒐᖏᓐᓂᒃ ᐊᒻᒪᓗ ᖃᓄᖅ ᐊᒃᑐᐃᓂᖃᖅᓯᒪᖕᒪᖔᑕ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᖃᑦᑕᕐᓂᑦᑎᓐᓂᒃ. 

ᑲᑎᒪᔨᕋᓛᑦ ᐊᑐᓕᖁᔨᓚᐅᖅᑐᑦ ᑖᒃᑯᐊ ᑭᐅᔾᔪᑕᐅᔪᑦ ᐅᑯᓂᖓ ᐃᓚᖃᖁᓪᓗᒋᑦ:  

 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “…ᐊᑐᐃᓐᓇᕈᖅᑎᓪᓗᒋᑦ ᓇᓗᓇᐃᖅᓯᒪᔪᑦ ᓄᑖᙳᕆᐊᖅᓯᒪᔪᑦ 
ᖃᓄᐃᓕᖓᓕᕐᓂᕆᔭᖏᑦ ᐱᓕᕆᐊᖏᑦ ᐊᑐᓕᖅᑎᑦᑎᔾᔪᑎᒃᓴᑦ ᓄᑖᓂᒃ ᑮᓇᐅᔭᓕᕆᓂᕐᒧᑦ ᒪᓕᒃᑕᐅᕙᒃᑐᓂᒃ 
ᐊᖏᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑮᓇᐅᔭᓕᕆᔨᑦ ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓚᐅᖅᓯᒪᔪᓪᓗ 
ᐊᐃᕆᓕ 1, 2022−ᒥ ᐊᓂᒍᓚᐅᖅᑎᓪᓗᒍᓘᓐᓃᑦ.” 

ᐱᓕᕆᕝᕕᐅᑉ ᑭᐅᔾᔪᑎᖓ:  

ᑭᒃᑯᑐᐃᓐᓇᕐᓄᑦ ᑮᓇᐅᔭᓕᕆᔾᔪᓯᖅ PS 3280 − ᐱᖁᑎᑦ ᐊᑐᖅᑕᐅᔾᔮᔪᓐᓃᕐᓂᖏᓐᓄᑦ ᐱᓕᕆᐊᒃᓴᑦ  

PS 3280 ᐱᖁᑎᑦ ᐊᑐᖅᑕᐅᔾᔮᔪᓐᓃᕐᓂᖏᓐᓄᑦ ᐊᑐᕆᐊᓖᑦ ᐊᑐᓕᓚᐅᖅᐳᑦ ᑮᓇᐅᔭᓕᕆᓐᓇᒥ ᐊᕐᕌᒍᓂ 
ᐱᒋᐊᖅᖢᓂ ᐊᐃᕆᓕ 1, 2022-ᒥ ᑭᖑᓂᐊᒍᓪᓘᓐᓃᑦ.  

ᑖᓐᓇ ᐊᑐᖅᑕᐅᕙᒃᑐᖅ ᐃᒪᐃᑎᑦᑎᔭᕆᐊᖃᖅᑎᑦᑎᕗᖅ, ᒐᕙᒪᒃᑯᓐᓄᑦ ᐱᓕᕆᕝᕕᓖᑦ ᑎᒥᒋᔭᐅᔪᑦ ᐃᓕᓴᖅᓯᓗᑎᒃ 
ᓵᑕᐅᓕᕈᓐᓇᕐᓂᕐᒥᒃ ᒪᓕᒐᑎᒍᑦ ᐊᑐᕆᐊᖃᓪᓚᕆᒃᐸᒃᑕᒥᓄᑦ ᐱᓯᒪᓂᕐᒥᓂ, ᓴᓇᓂᕐᒥᓂ, ᐱᕙᓪᓕᐊᑎᑦᑎᓂᕐᒥᓂ 
ᐊᑐᖅᐸᒃᑕᒥᓂᒡᓘᓐᓃᑦ ᐊᑐᕋᔪᒃᑕᒥᓂᒃ, ᐃᒪᓐᓇᐅᙱᖔᖅᑐᖅ ᐃᒋᑕᐅᓕᖅᑎᓪᓗᒍ ᓱᕋᒃᑎᖅᑕᐅᑎᓪᓗᒍᓘᓐᓃᑦ. 
ᑖᓐᓇ ᒪᓕᒃᑕᐅᕙᒃᑐᖅ ᑎᓕᐅᕆᒋᕗᖅ ᒐᕙᒪᒃᑯᓐᓂᒃ ᐊᑭᓕᖅᓱᕆᐊᓕᖕᓂᒃ ᑕᒪᒃᑯᐊ ᐊᑭᓄᑦ ᐊᑐᖅᑕᐅᕙᒃᑐᑎᒍᑦ 



ᐊᑐᕈᓐᓇᕐᓂᓕᒫᖓᓂ ᐱᖁᑎᐅᑉ. ᒐᕙᒪᒃᑯᑦ ᐃᓕᓴᖅᓯᓚᐅᖅᑐᑦ ᐱᖁᑎᓂᒃ ᐊᑐᕈᓐᓃᖅᑐᓄᑦ ᐱᓕᕆᐊᒃᓴᓂᑦ 
ᐊᒃᑑᑎᔪᓄᑦ ᐃᒡᓗᕐᔪᐊᓄᑦ ᐃᑭᔪᐃᑦᑐᓄᑦ, ᓴᕕᕋᔭᒃᓴᖅ, ᐊᕿᕐᕉᔭᖅ, ᐅᕝᕙᓘᓐᓃᑦ polychlorinated 
Biphenyls−ᓕᖅᓯᒪᔪᓂᒃ (PCBs).  

 

ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᑦ PS 3450 – ᑮᓇᐅᔭᓕᕆᔾᔪᑏᑦ 

ᐊᐃᕆᓕ 1, 2022−ᒥ ᐊᑐᓯᒋᐊᖅᖢᓂ, ᒐᕙᒪᒃᑯᑦ ᐊᑐᖅᓯᒪᓕᖅᑐᑦ PS 3450 ᑮᓇᐅᔭᓕᕆᔾᔪᑎᖏᓐᓂᒃ. 

PS 3450 ᐊᑐᖅᑕᐅᕗᖅ ᓄᓇᕗᑦ ᒐᕙᒪᒃᑯᑦ ᑲᑎᖅᓱᖅᓯᒪᔪᑦ ᑮᓇᐅᔭᑦ ᐅᓂᒃᑲᐅᓯᕐᓄᑦ, ᑭᓯᐊᓂ ᐊᒃᑐᐃᓂᖏᑦ 
ᐱᖁᑎᐅᙱᑦᑐᑦ ᓄᓇᕗᑦ ᒐᕙᒪᒃᑯᑦ ᐅᔾᔨᕐᓇᖅᑐᒥᒃ ᐊᑐᓲᖑᙱᓐᓂᖏᓐᓄᑦ ᐊᒃᑐᖅᑕᐅᓗᐊᖅᓯᒪᙱᖦᖢᑎᒡᓗ 
ᑲᓇᑕᐅᑉ ᓯᓚᑖᓂᙶᖅᑐᓂᒃ ᑕᐅᖅᓰᓂᕐᒧᑦ ᐊᑭᖏᓐᓂᒃ. 

ᐅᓄᖅᓯᕚᓪᓕᖅᓯᒪᔪᑦ ᓴᖅᑭᑕᐅᔪᑦ ᐊᒃᑐᐊᓂᓖᑦ ᑮᓇᐅᔭᓕᕆᔾᔪᑎᓄᑦ. ᑮᓇᐅᔭᓕᕆᔾᔪᑎᓕᒫᑦ ᐱᖃᓯᐅᔾᔭᐅᔪᑦ 
ᓄᓇᕗᑦ ᒐᕙᒪᒃᑯᓐᓂ ᑲᑎᑕᐅᓯᒪᔪᑦ ᑎᑎᕋᖅᓯᒪᔪᓂᑦ ᑮᓇᐅᔭᑦ ᖃᓄᐃᓕᖓᓂᖏᓐᓂᒃ ᐆᒃᑐᕋᖅᑕᐅᖃᑦᑕᖅᐳᑦ 
ᐊᑭᖓᓂ ᐊᑑᑎᖃᕈᓐᓃᖅᑐᓪᓘᓐᓃᑦ ᐊᑭᖏᓐᓂᒃ. 

ᑮᓇᐅᔭᖁᑎᒋᔭᐅᔪᓕᒫᑦ ᐊᕐᕌᒍᑕᒫ ᖃᐅᔨᓴᖅᑕᐅᖃᑦᑕᖅᐳᑦ ᒥᒃᖠᒋᐊᖅᓯᒪᖕᒪᖔᑦ. ᑮᓇᐅᔭᖁᑎᒋᔭᐅᔪᑦ 
ᒥᒃᖠᒋᐊᖅᓯᒪᔭᕌᖓᑕ, ᐊᓯᐅᔨᔭᐅᔪᑦ ᓇᓗᓇᐃᖅᑕᐅᖃᑦᑕᖅᐳᖅ ᑲᑎᑕᐅᓯᒪᔪᓂᑦ ᑮᓇᐅᔭᓕᕆᔾᔪᑎᖏᓐᓂ 
ᐊᐅᓚᓂᕆᔭᖏᓐᓂᑦ ᑲᑎᑕᐅᕙᓪᓕᐊᔪᓂᓪᓗ ᐊᒥᐊᒃᑯᖏᓐᓂᑦ.  

ᐊᑭᒃᖠᒋᐊᖅᑕᐅᔪᑦ ᑮᓇᐅᔭᖁᑎᒋᔭᐅᔪᑦ ᐊᓯᐅᔨᔭᐅᔪᑦ ᓴᖅᑭᑎᑕᐅᖁᓪᓗᒋᑦ ᐅᑎᖅᑎᑕᐅᓲᖑᙱᒻᒪᑕ ᑭᖑᓂᐊᒍᑦ 
ᐊᑭᑦᑐᕆᐊᓚᐅᕐᓂᖅᐸᑦ. ᐊᑐᕈᓐᓃᖅᑐᑦ ᐅᕝᕙᓘᓐᓃᑦ ᐲᖅᑕᐅᔪᑦ ᑮᓇᐅᔭᖁᑎᒋᔭᐅᔪᑦ ᐅᕝᕙᓘᓐᓃᑦ 
ᐊᑭᓕᕆᐊᓖᑦ, ᐱᔭᐅᔪᑦ ᐊᓯᐅᔨᔭᐅᔪᓪᓘᓐᓃᑦ ᓇᓗᓇᐃᖅᑕᐅᖃᑦᑕᖅᐳᖅ ᑲᑎᑕᐅᓯᒪᔪᓂᑦ 
ᑮᓇᐅᔭᓕᕆᔾᔪᑎᖏᓐᓂ ᐊᐅᓚᓂᕆᔭᖏᓐᓂᑦ ᑲᑎᑕᐅᕙᓪᓕᐊᔪᓂᓪᓗ ᐊᒥᐊᒃᑯᖏᓐᓂᑦ. 

ᐆᒃᑐᕋᖅᑕᐅᒃᑲᓐᓂᕆᐊᓕᖕᓂᑦ ᐅᔾᔨᕐᓇᖅᑐᒥᒃ ᑮᓇᐅᔭᓕᐅᕈᑎᓂᑦ ᐊᓯᐅᔨᔭᐅᔪᓂᓪᓘᓐᓃᑦ 
ᐃᓕᓴᕆᔭᐅᔪᖃᓚᐅᙱᑦᑐᖅ ᑲᑎᑕᐅᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᓇᓗᓇᐃᖅᓯᔾᔪᑎᖏᓐᓂ ᐊᓯᔾᔨᓚᐅᙱᖦᖢᑎᒡᓗ 
ᐅᖃᐅᓯᐅᓵᓚᐅᖅᑐᒥᑦ ᐅᓄᕐᓂᖏᓐᓂᒃ PS 3450 ᐊᑐᓕᖅᑎᑕᐅᓂᖓᓄᑦ. 

 

ᐃᓄᓕᒫᓄᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᓲᑦ PS 3400 - ᑮᓇᐅᔭᖅᑖᕆᔭᐅᕙᓪᓕᐊᔪᑦ 

ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑮᓇᐅᔭᓕᕆᓂᕐᒧᑦ ᒪᓕᒃᑕᐅᕙᒃᑐᖅ PS 3400 ᓴᖅᑭᑎᑦᑎᓯᒪᔪᖅ ᒪᓕᒃᑕᐅᕙᒃᑐᓂᒃ 
ᖃᓄᖅ ᒐᕙᒪᐃᑦ ᒐᕙᒪᒃᑯᓪᓗ ᑲᑐᔾᔨᖃᑎᒌᖏᑦ ᑲᒪᒋᔭᖃᕆᐊᖃᕐᒪᖔᑕ ᐅᓂᒃᑳᓕᐅᖅᐸᒡᓗᑎᒡᓗ 
ᑮᓇᐅᔾᔭᒃᓴᕐᕕᒋᔭᐅᑉ ᑮᓇᐅᔾᔭᖕᓂᖓᓐᓂᑦ ᑮᓇᐅᔭᓂᒃ ᐅᓂᒃᑳᖏᓐᓄᑦ. ᐊᑐᓕᖅᑎᑕᐅᔭᕆᐊᖃᖅᐳᖅ ᓄᑖᖅ PS 
3400. 

ᓄᑖᖅ ᐊᑐᖅᑕᐅᔭᕆᐊᓕᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᓂᑦ ᐱᒋᐊᕐᓗᓂ ᐊᐃᕆᓕ 1, 2023−ᒥ, ᑭᓯᐊᓂ 
ᐊᑐᓕᖅᑎᑕᐅᓵᓕᑐᐃᓐᓇᕆᐊᓕᒃ. ᓄᓇᕗᑦ ᒐᕙᒪᒃᑯᑦ ᓂᕈᐊᖅᓵᓕᔪᒪᓚᐅᖅᐳᑦ ᑖᒃᑯᓂᖓ ᒪᓕᒋᐊᓕᖕᓂᒃ 
ᐊᑐᓕᖅᑎᑦᑎᓵᓕᔪᒪᙱᖦᖢᑎᒃ.  

PS 3400 ᐱᒻᒪᕆᐅᔪᖅ ᐊᔾᔨᒌᒍᓐᓃᕈᑕᐅᓲᖑᓂᖓᓂᒃ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ ᓴᖅᑭᑉᐸᓪᐊᓕᔪᓂᒃ 
ᑕᐅᖅᓰᓂᒃᑯᑦ ᐃᓚᖃᕆᐊᖃᖅᑐᑦ ᐱᓕᕆᐊᕆᔭᖏᑦᑕ ᑐᕌᒐᖏᑦ, ᖃᐅᔨᔭᒃᓴᐅᓪᓗᓂ ᐃᒪᓐᓇ "ᑕᐅᖅᓯᕐᓗᒋᑦ 
ᑕᐅᖅᓰᔾᔪᑕᐅᔪᑦ", ᑕᐃᒃᑯᐊᓗ ᑕᐃᒪᐅᓕᐅᖅᑕᐅᒋᐊᖃᙱᑦᑐᑦ. 



ᑮᓇᐅᔭᓕᐊᑦ ᐃᓚᖃᖅᐳᑦ ᐱᓕᕆᐊᓄᑦ ᐱᓕᕆᐊᒃᓴᓂᒃ ᑕᐃᔭᐅᓲᖑᕗᑦ "ᑕᐅᖅᓯᕐᓗᒋᑦ ᑕᐅᖅᓰᔾᔪᑕᐅᔪᑦ" 
ᐊᑕᐅᓯᖅ ᐱᓕᕆᔨᐅᔪᖅ "ᐱᓕᕆᔭᕆᐊᖃᖅᖢᓂ" ᑮᓇᐅᔭᓕᐅᕐᓂᐊᕐᓗᓂ ᐅᕝᕙᓘᓐᓃᑦ ᐱᓂᐊᕐᓗᓂ ᑭᓱᑐᐃᓐᓇᒥᒃ 
(ᑮᓇᐅᔭᓂᒃ/ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ).  

ᑕᐅᖅᓰᔾᔪᑕᐅᔪᑦ ᐱᓕᕆᐊᓄᑦ ᐱᓕᕆᐊᒃᓴᖃᙱᑦᑐᑦ ᐃᒪᓐᓇ ᑕᐃᔭᐅᕗᑦ "ᑭᐳᒃᑎᒐᒃᓴᐅᙱᑦᑐᑦ 
ᑕᐅᖅᓰᔾᔪᑕᐅᔪᑦ".  

ᐱᖁᑎᓄᑦ ᐊᓯᔾᔨᖅᑐᓂᑦ ᓂᕆᐅᒋᔭᖃᙱᑦᑐᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ ᐃᓕᓴᖅᓯᓂᕐᒧᑦ ᐆᒃᑐᕋᕐᓂᕐᒧᓪᓗ. 
ᓴᖅᑭᑕᐅᒃᑲᓐᓂᕆᐊᓕᑦ ᐱᔭᐅᔭᕆᐊᖃᓲᖑᕗᑦ ᑮᓇᐅᔭᓕᕆᔾᔪᑎᑦ ᐊᑐᐊᒐᕐᒥ ᑎᑎᕋᖅᓯᒪᔪᓂᒃ ᐊᒻᒪ ᐃᓱᒪᒋᔭᐅᓗᑎᒃ 
ᓴᖅᑭᑕᐅᒃᑲᓐᓂᖅᓯᒪᔪᑦ ᑎᑎᕋᖅᓯᒪᓂᓕᒃ A−ᒥ − ᑲᑎᖅᓱᖅᓯᒪᔪᑦ ᑎᑎᕋᖅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ 
ᓇᑭᙶᕐᓂᖏᑦ. 

 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᐊᑐᐃᓐᓇᕈᖅᑎᓪᓗᒋᑦ ᓇᓗᓇᐃᖅᓯᒪᔪᑦ ᐊᒡᒍᖅᓯᒪᔪᑦ [ᓄᓇᕗᑦ ᒐᕙᒪᒃᑯᑦ] ᒫᓐᓇ 
ᐱᓕᕆᐊᒃᓴᖏᑦ ᐱᖁᑎᕐᔪᐊᓂᑦ ᐊᒻᒪᓗ ᐊᑭᑐᔫᑎᓂᒃ ᑮᓇᐅᔾᔭᒃᓴᓇᓱᐊᕈᑎᓂᒃ ᓇᓗᓇᐃᖅᓯᒪᑦᑎᐊᕐᓗᑎᒡᓗ 
ᖃᓄᖅ ᐊᑭᖃᖅᑎᒋᖕᒪᖔᑕ $142,413,000 ᐅᖃᐅᓯᐅᓯᒪᔪᑦ ᑎᑎᕋᖅᓯᒪᓂᓕᒃ 18−ᒥ 2021-22−ᒧᑦ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᓐᓄᑦ ᓄᓇᕗᒻᒥ ᓈᓴᖅᑕᐅᓚᐅᖅᐳᑦ. 

ᐱᓕᕆᕝᕕᐅᑉ ᑭᐅᔾᔪᑎᖓ: 

ᐅᖃᓕᒫᒐᐅᑉ ᐊᑭᓪᓗᐊᖏᑦ ᓄᓇᕗᑦ ᒐᕙᒪᒃᑯᖏᑦᑕ ᐱᖁᑎᖏᑦ ᓇᐃᓈᖅᑕᐅᕗᑦ, ᑭᓲᓂᖏᑦᑎᒍᑦ ᐊᑖᒍᑦ. 

ᐱᖁᑎᑦ ᖃᓄᐃᑦᑑᓂᖏᑦ ᒪᓕᒃᖢᒋᑦ ᐊᒻᒪ ᓂᕆᐅᒋᔭᐅᔪᑦ ᐊᑐᔅᓲᔭᕈᓐᓇᕐᓂᖏᑦ ᐱᖁᑎᑦ ᑖᒃᑯᓇᓂ ᐊᒡᒍᖅᓯᒪᔪᓂᒃ, 

ᐊᑭᖃᕈᓐᓃᖅᐸᓪᓕᐊᔪᑦ ᐃᓚᓕᐅᔾᔭᐅᓲᖑᕗᑦ.  

  



 

ᐱᖁᑎᑦ ᑭᓲᓂᖓ 
2021-22 ᐊᒥᐊᒃᑯᑦ ᓂᐅᕕᐅᑎᕕᓂᐅᑉ ᐊᑭᖏᑦ 
ᐱᖁᑎᑦ  
(ᑕᐅᓴᖏᓐᓃᑦᑐᑦ ᑮᓇᐅᔭᑦ) 

ᐃᒡᓗᕐᔪᐊᑦ $1,817,682 
ᐊᑐᖅᑐᐊᖅᑕᐅᔪᑦ ᐃᒡᓗᕐᔪᐊᑦ $50,293 
ᑐᖅᑯᖅᑕᐅᕝᕕᒃ $26,723 
ᐅᖅᓱᐊᓗᖃᕐᕖᑦ $110,103 
ᐱᖁᑎᑦ $19,952 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᑎᖏᑦ ᐊᒻᒪ ᓯᕐᓗᐊᖏᑦ $47,358 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕐᕕᖏᑦ $250,119 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 
ᐆᒻᒪᖅᑯᑎᓕᕆᔾᔪᓯᖏᑦ $56,912 
ᐊᐅᓚᔪᓐᓇᐅᑎᓕᕆᔨᒃᑯᑦ $353,101 
ᓄᓇ $327 
ᐊᑮᑦᑐᕆᔭᐅᔪᑦ ᑕᒪᒃᑭᖅᖢᒋᑦ ᖃᔅᓯᐅᖕᒪᖔᑕ $2,732,570 

  

ᑲᑎᖦᖢᒋᑦ ᐊᑭᖃᕈᓐᓃᖅᐸᓪᓕᐊᔪᑦ ᐊᑭᓕᖅᓱᕆᐊᓖᑦ $142,413,000 ᐅᓂᒃᑲᐅᓯᐅᓚᐅᖅᐳᑦ 2021-22−ᒥ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᓇᐃᓈᖅᓯᒪᓪᓗᑎᒃ ᐊᑭᖃᕈᓐᓃᖅᐸᓪᓕᐊᔪᑦ ᐱᖁᑎᓕᒫᓄᑦ ᖁᓛᓂ 

ᑎᑎᕋᖅᓯᒪᔪᓂᒃ. ᐊᒡᒍᖅᑐᖅᓯᒪᓂᖏᑦ, ᐱᖁᑎᑎᒍᑦ ᖃᓄᐃᑦᑑᓂᖏᑎᒍᑦ, ᑎᑎᕋᖅᓯᒪᔪᑦ ᐊᑖᓂ:  

 

ᐱᖁᑎᑦ ᑭᓲᓂᖓ 2021-22 ᐊᑭᖃᕈᓐᓃᖅᐸᓪᓕᐊᔪᓄᑦ ᐊᑭᓕᐅᑎᑦ 

ᐃᒡᓗᕐᔪᐊᑦ $90,850,000 
ᐊᑐᖅᑐᐊᖅᑕᐅᔪᑦ ᐃᒡᓗᕐᔪᐊᑦ $7,156,000 
ᑐᖅᑯᖅᑕᐅᕝᕕᒃ $1,575,000 
ᐅᖅᓱᐊᓗᖃᕐᕖᑦ $7,271,000 
ᐱᖁᑎᑦ $8,175,000 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᑎᖏᑦ ᐊᒻᒪ ᓯᕐᓗᐊᖏᑦ $2,096,000 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕐᕕᖏᑦ $11,075,000 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 
ᐆᒻᒪᖅᑯᑎᓕᕆᔾᔪᓯᖏᑦ $1,591,000 
ᐊᐅᓚᔪᓐᓇᐅᑎᓕᕆᔨᒃᑯᑦ $12,624,000 
ᑲᑎᖦᖢᒋᑦ ᐊᑭᖃᕈᓐᓃᖅᐸᓪᓕᐊᓂᖓ  $142,413,000 

 



ᓄᓇᕗᑦ ᒐᕙᒪᒃᑯᑦ ᑲᑎᖅᓱᐃᓲᖑᕗᑦ ᐊᑭᖃᕈᓐᓃᖅᐸᓪᓕᐊᔪᓂᒃ ᐱᖁᑎᓪᓚᑖᑦ ᐊᑭᑐᔫᑎᑦ ᐱᖁᑎᑦ 

ᑐᑭᓕᐊᖓᓪᓗᑎᒃ, ᖃᑯᒍᙳᕌᖓᑦ ᒪᓕᒃᑐᓂᒃ ᐱᖁᑎᑦ ᖃᓄᐃᑦᑑᓂᖏᑦ ᒪᓕᒡᓗᒋᑦ, ᐊᑖᓂ ᓇᓗᓇᐃᖅᓯᒪᔪᑦ 

ᒪᓕᒃᖢᒋᑦ: 

 

 

ᖃᓄᐃᑦᑑᓂᖓ ᐊᑭᓕᖅᓱᐃᓂᖅ ᓱᒃᑲᐃᑦᑐᒥᑦ 

ᐃᒡᓗᕐᔪᐊᑦ ᐅᑭᐅᑦ ᐊᕙᑎᓂᒃ-35−ᓄᑦ 

ᐊᑐᖅᑐᐊᖅᑕᐅᔪᑦ ᐃᒡᓗᕐᔪᐊᑦ ᐅᑭᐅᓄᑦ ᐊᕙᑎᓂᒃ-30−ᓄᑦ 

ᓯᕐᓗᐊᕐᒥᐅᑕᑦ ᐅᑭᐅᓄᑦ ᐊᕙᑎᓂᒃ-30−ᓄᑦ 

ᐅᖅᓱᐊᓗᖃᕐᕖᑦ ᐅᑭᐅᓄᑦ 30−ᓄᑦ 

ᐱᖁᑎᑦ ᐅᑭᐅᑦ ᑕᓪᓕᒪᓂᒃ-30−ᓄᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᖁᑎᖏᑦ ᐊᒻᒪ 

ᓯᕐᓗᐊᖏᑦ 
ᐅᑭᐅᓄᑦ ᖁᓕᓂᒃ-45−ᓄᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᐅᑎᖃᕐᕕᖏᑦ ᐅᑭᐅᓄᑦ ᐊᕙᑎᓂᒃ-40−ᓄᑦ 

ᐆᒻᒪᖅᑯᑎᖃᖅᑎᑦᑎᔾᔪᑎᑦ ᐅᑭᐅᓄᑦ 15-ᓂᒃ-45−ᓄᑦ 

ᐊᐅᓚᔪᓐᓇᐅᑎᓕᕆᔨᒃᑯᑦ  ᐅᑭᐅᓄᑦ 30−ᓄᑦ 

ᓄᓇ ᑮᓇᐅᔭᖅᑐᕈᓐᓃᖅᓯᒪᔪᓄᑦ ᐊᑭᖏᑦ 

 

ᑲᑎᒪᔨᕋᓛᓄᑦ ᐊᑐᓕᖁᔭᖅ #5 

ᑲᑎᒪᔨᕋᓛᑦ ᐊᐱᖅᑯᑎᖃᓚᐅᖅᑐᑦ ᐱᔾᔪᑎᒋᓪᓗᒋᑦ ᐊᑭᓕᒃᓴᐃᑦ ᐱᔾᔪᑎᖃᖅᑐᑦ ᓱᕈᖅᓯᒪᔪᓂᒃ ᓄᓇᓂᒃ, ᐊᒻᒪᓗ 

ᖃᓄᐃᓕᖓᓂᖏᑦ ᐱᓕᕆᑎᑕᐅᔪᑦ ᐱᓕᕆᐊᖃᕐᓂᐊᕐᓗᑎᒃ ᓱᕈᖅᓯᒪᔪᓂᒃ ᓄᓇᓂᒃ ᓄᐊᑦᑎᕕᐅᔪᓂᒃ. ᑲᑎᒪᔨᕋᓛᑦ 

ᐊᑐᓕᖁᔨᓚᐅᖅᑐᑦ ᑖᒃᑯᐊ ᑭᐅᔾᔪᑕᐅᔪᑦ ᐅᑯᓂᖓ ᐃᓚᖃᖁᓪᓗᒋᑦ:  

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᐊᑐᐃᓐᓇᕈᖅᑎᓪᓗᒋᑦ ᓇᓗᓇᐃᖅᓯᒪᔪᑦ ᓄᑖᙳᕆᐊᖅᓯᒪᔪᑦ ᐱᓕᕆᐊᖑᓯᒪᔪᓂᒃ 
ᓴᓇᕝᕕᕕᓃᑦ ᓱᕈᖅᓯᒪᔪᓄᑦ ᐊᑭᓕᖅᓱᕆᐊᓖᑦ ᐱᓕᕆᖃᑎᒌᓄᑦ 2021-22, 2022-23 ᐊᒻᒪ 2023-24 (ᐅᓪᓗᒥᒧᑦ 
ᑎᑭᓪᓗᒍ) ᑮᓇᐅᔭᓕᕆᓐᓇᖅ ᐊᕐᕌᒍᓂ.” 

ᐱᓕᕆᕝᕕᐅᑉ ᑭᐅᔾᔪᑎᖓ: ᐊᕙᑎᓕᕆᔨᒃᑯᑦ ᐱᑎᑦᑎᓪᓗᑎᒃ ᓇᓗᓇᐃᔭᖅᓯᒪᔪᒥᒃ ᓄᑖᙳᕆᐊᖅᓯᒪᔪᒥᒃ 

ᖃᓄᐃᓕᐅᕈᑎᓄᑦ ᓱᕈᖅᓯᒪᔪᓄᑦ ᐃᓂᓄᑦ ᑕᑎᒋᔭᒃᓴᐅᓂᕐᒧᑦ ᐱᓕᕆᖃᑎᒌᓄᑦ (CSLWG) ᐊᑖᓂ: 



2021-2022 

• ᓴᖅᑭᑦᑎᒃᑲᓐᓂᕐᓂᖅ ᐱᓕᕆᖃᑎᒌᓂᑦ: ᑐᓴᕋᓱᖕᓂᐊᖅᑐᑦ ᐃᓚᒋᔭᐅᔪᑦ ᐱᔾᔪᑎᓕᖕᒥᑦ ᑲᑎᙵᐅᖅᑐᓄᑦ 

ᑭᓱᓕᕆᔨᐅᓂᖏᓐᓄᓪᓗ 
• ᐱᕙᓪᓕᐊᑎᑦᑎᓂᖅ ᓄᓇᕗᑦ ᒐᕙᒪᒃᑯᑦ ᓴᓇᕝᕕᕕᓂᕐᓄᑦ ᓴᓇᕝᕕᖕᓄᑦ ᐊᑐᐊᒐᖅ 
• ᐊᐅᓱᐃᑦᑐᕐᒥᑦ ᐊᒃᑕᕐᕕᑐᖃᖅ ᐱᓕᕆᐊᖅ 1/2 ᐊᕙᑎᒥᑦ ᖃᐅᔨᓴᕐᓂᖅ 
• ᒥᑦᑎᒪᑕᓕᖕᒥ ᓄᑕᐅᙱᑦᑐᖅ ᐃᓗᑦᑐᖅᑎᓯᒪᔪᖅ ᐊᒻᒪ ᑭᓈᓗᖃᕐᕕᒃ ᐱᓕᕆᐊᒃᓴᖅ 2 ᐊᕙᑎᒥᒃ 

ᖃᐅᔨᓴᕐᓂᖅ ᐊᒻᒪ ᐃᓄᐃᑦ ᖃᓄᐃᙱᑦᑎᐊᕈᓯᖏᑦ ᐊᒻᒪ ᐊᕙᑎᒧᑦ ᐊᑦᑕᕐᓇᖅᑐᓂᒃ ᖃᐅᔨᓴᕐᓂᖅ 
• ᐋᖅᑭᒃᓱᐃᔪᖃᕐᓗᓂ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐱᓕᕆᖃᑎᒌᓂᒃ ᐱᐅᓂᖅᓴᒃᑯᑦ ᑭᐅᓯᔪᒪᓗᑎᒃ 

ᐃᓱᒪᒋᔭᒃᓴᓄᑦ ᐊᒃᑐᐊᓂᓕᖕᓄᑦ ᓱᕈᖅᑎᖅᓯᒪᔪᓄᑦ ᐃᓂᓄᑦ 

2022-2023 

• ᓴᓇᕝᕕᕕᓃᑦ ᓱᕈᖅᑕᐅᓯᒪᔪᑦ ᖃᕆᑕᐅᔭᒃᑯᑦ ᑐᖅᑯᖅᓯᒪᔪᑦ ᓄᑖᙳᕆᐊᖅᑕᐅᔪᑦ 
• ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ 
• ᐱᕙᓪᓕᐊᑎᑦᑎᓂᖅ ᑲᒪᒋᔭᒃᓴᓄᑦ ᐊᑐᖅᑕᐅᓪᓗᐊᑕᕐᓂᐊᖅᑐᓂᒃ − ᐊᑐᖅᑕᐅᔪᓐᓇᖅᑐᖅ 

ᐱᑎᑦᑎᓂᐊᕐᓗᓂ ᑕᐃᒪᐃᓪᓚᕆᖕᓂᕆᔭᐅᔪᒥᒃ ᐊᖏᖅᓯᓂᐊᕐᓗᓂ ᐋᒃᑳᖅᓯᓂᐊᕐᓗᓂᓘᓐᓃᑦ 

ᑲᒪᒋᔭᒃᓴᕆᔭᐅᔪᓂᒃ ᐊᑭᓕᖅᓱᒐᒃᓴᓄᑦ 
• ᓯᕗᓪᓕᐅᔾᔨᓂᕐᒥᑦ ᐃᓂᒋᔭᐅᔪᓂᑦ ᖃᐅᔨᓴᖅᑕᐅᑲᓐᓂᕐᓂᕐᒧᑦ 
• ᐃᖃᓗᐃᑦ ᐅᐊᓐᓇᖓᓂᑦ 40 ᐱᓕᕆᐊᖅ 2 ᐊᕙᑎᒥᑦ ᖃᐅᔨᓴᕐᓂᖅ 
• ᐋᖅᑭᒃᓱᐃᔪᖃᕐᓗᓂ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐱᓕᕆᖃᑎᒌᓂᒃ ᐱᐅᓂᖅᓴᒃᑯᑦ ᑭᐅᓯᔪᒪᓗᑎᒃ 

ᐃᓱᒪᒋᔭᒃᓴᓄᑦ ᐊᒃᑐᐊᓂᓕᖕᓄᑦ ᓱᕈᖅᑎᖅᓯᒪᔪᓄᑦ ᐃᓂᓄᑦ 

2023-2024 

• ᓴᓇᕝᕕᕕᓃᑦ ᓱᕈᖅᑕᐅᓯᒪᔪᑦ ᖃᕆᑕᐅᔭᒃᑯᑦ ᑐᖅᑯᖅᓯᒪᔪᑦ ᓄᑖᙳᕆᐊᖅᑕᐅᔪᑦ 
• ᐱᕙᓪᓕᐊᑎᑦᑎᓂᖅ ᑲᒪᒋᔭᒃᓴᓄᑦ ᐊᑐᖅᑕᐅᓪᓗᐊᑕᕐᓂᐊᖅᑐᓂᒃ − ᐊᑐᖅᑕᐅᔪᓐᓇᖅᑐᖅ 

ᐱᑎᑦᑎᓂᐊᕐᓗᓂ ᑕᐃᒪᐃᓪᓚᕆᖕᓂᕆᔭᐅᔪᒥᒃ ᐊᖏᖅᓯᓂᐊᕐᓗᓂ ᐋᒃᑳᖅᓯᓂᐊᕐᓗᓂᓘᓐᓃᑦ 

ᑲᒪᒋᔭᒃᓴᕆᔭᐅᔪᓂᒃ ᐊᑭᓕᖅᓱᒐᒃᓴᓄᑦ 
• ᓯᕗᓪᓕᐅᔾᔨᓂᕐᒥᑦ ᐃᓂᒋᔭᐅᔪᓂᑦ ᖃᐅᔨᓴᖅᑕᐅᑲᓐᓂᕐᓂᕐᒧᑦ 
• ᐸᕐᓇᒃᑕᐅᓯᒪᔪᖅ ᓄᑕᐅᙱᑦᑐᖅ ᑲᖏᖅᑐᒑᐱᖕᒥ ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ 

ᐊᕙᑎᒧᑦ ᐊᑦᑕᕐᓇᕐᓂᖓᓂᒃ ᖃᐅᔨᓴᕐᓂᖅ 
• ᐸᕐᓇᒃᑕᐅᔪᖅ ᑲᖏᖅᑐᒑᐱᖕᒥ ᐊᒃᑕᕐᕕᑐᖃᖅ ᓄᓇᐅᑉ ᐃᑭᐊᖓ ᖁᐊᖑᓂᖓ ᖃᐅᔨᓴᖅᑕᐅᓂᖓ 
• ᐸᕐᓇᒃᑕᐅᓯᒪᔪᖅ ᓄᑕᐅᙱᑦᑐᖅ Resolution Island ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ 

ᐊᕙᑎᒧᑦ ᐊᑦᑕᕐᓇᕐᓂᖓᓂᒃ ᖃᐅᔨᓴᕐᓂᖅ 
• ᐋᖅᑭᒃᓱᐃᔪᖃᕐᓗᓂ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐱᓕᕆᖃᑎᒌᓂᒃ ᐱᐅᓂᖅᓴᒃᑯᑦ ᑭᐅᓯᔪᒪᓗᑎᒃ 

ᐃᓱᒪᒋᔭᒃᓴᓄᑦ ᐊᒃᑐᐊᓂᓕᖕᓄᑦ ᓱᕈᖅᑎᖅᓯᒪᔪᓄᑦ ᐃᓂᓄᑦ 



 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᓇᓗᓇᐃᖅᓯᒪᑦᑎᐊᖅᑐᒥᒃ ᑐᓴᖅᑎᑦᑎᓗᑎᒃ ᖃᖓᒃᑯᑦ ᓄᓇᕗᑦ ᒐᕙᒪᒃᑯᖏᑦ 
ᓱᕈᖅᑕᐅᓯᒪᔪᑦ ᓄᓇᐃᑦ ᓱᕈᖅᑕᐅᓯᒪᔪᑦ ᖃᕋᓴᐅᔭᒃᑯᑦ ᐊᑐᐃᓐᓇᐅᓕᕈᓐᓇᕐᒪᖔᑕ ᐃᓄᓕᒫᓄᑦ.” 

ᐱᓕᕆᕝᕕᐅᑉ ᑭᐅᔾᔪᑎᖓ:  

ᒫᓐᓇᐅᔪᖅ ᓇᓗᓇᐃᔭᖅᓯᒪᔪᖃᙱᑦᑐᖅ ᖃᖓᒃᑰᕋᔭᖕᒪᖔᑦ ᓱᕈᖅᓯᒪᔪᑦ ᓄᓇᐃᑦ ᖃᕆᑕᐅᔭᒃᑯᑦ ᑕᑯᔭᐅᔪᓐᓇᕐᓗᑎᒃ 

ᐃᓄᓕᒫᓄᑦ. ᖃᔅᓯᑲᓪᓚᖕᓂᒃ ᐊᓪᓗᕆᐊᖃᖅᑐᖃᖅᐳᖅ ᐊᑐᖅᑕᐅᔭᕆᐊᓕᖕᓂᒃ ᓯᕗᓂᑲᓪᓚᖓᒍᑦ: 

1. ᐱᔭᕇᕐᓗᒍ ᑲᔪᓰᓐᓇᖅᑐᖅ ᓄᑖᙳᕆᐊᖅᓯᒪᔪᖅ: 23/24 Q2 - 24/25 Q1 
o ᖃᕆᑕᐅᔭᒃᑯᑦ ᑐᖅᑯᖅᑐᐃᕝᕕᒃ ᓴᖅᑭᑕᐅᓚᐅᖅᓯᒪᔪᖅ 2016−ᒥᑦ ᐊᔾᔨᒋᙱᑖᓄᑦ ᐱᔾᔪᑎᒧᑦ 

ᒫᓐᓇ ᐊᑐᖅᑕᐅᔪᑦ. ᓄᑖᙳᕆᐊᖅᓯᒪᔪᖅ ᐋᖅᑭᒃᓯᒪᔪᖅ ᐱᔨᑦᑎᕋᑦᑎᐊᕐᓂᖅᓴᐅᓂᐊᖅᐳᖅ 

ᓄᓇᕗᑦ ᒐᕙᒪᒃᑯᑦ ᒫᓐᓇ ᐱᔭᕆᐊᖃᖅᑕᖏᓐᓄᑦ. ᓄᑖᙳᕆᐊᖅᓯᒪᔪᖅ ᐱᐊᓂᒃᑕᐅᒃᐸᑦ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓅᑎᑕᐅᔭᕆᐊᖃᕐᓂᐊᖅᐳᑦ ᓄᑖᒧᑦ ᐋᖅᑭᒃᓯᒪᔪᒧᑦ. 
 

2. ᐋᖅᑭᒃᓱᐃᔪᖃᕐᓗᓂ ᑲᔪᓯᓂᕆᔭᐅᕙᒃᑐᒥᒃ ᖃᐅᔨᓴᖅᓯᓂᐊᕐᓗᓂ ᓄᓇᕗᑦ ᒐᕙᒪᖓᑕ ᑲᒪᒋᔭᒃᓴᖏᓐᓂᒃ 

ᐊᑐᖅᑕᐅᕙᒃᑐᑐᖃᕕᓂᕐᓄᑦ ᓱᕈᖅᓯᒪᔪᓄᑦ ᐃᓂᓄᑦ: 23/24 Q2 - 23/24 Q3 
 

o ᓴᖅᑭᑕᐅᒃᑲᓐᓂᕐᓂᖓ CSLWG−ᑯᑦ ᖃᐅᔨᕚᓪᓕᕈᑕᐅᓯᒪᕗᖅ ᑭᓱᑦ ᓱᕈᖅᑕᐅᓯᒪᔪᑦ ᓄᓇᐃᑦ 

ᑲᒪᒋᔭᒃᓴᖏᑦ − ᓇᓗᓇᕈᔪᒃᖢᓂ ᖃᔅᓯᑲᓪᓚᖕᓄᑦ ᐃᓂᓄᑦ ᓴᖅᑭᑕᐅᖃᑦᑕᖅᓯᒪᕗᖅ.  
 

3. ᓄᑖᙳᕆᐊᖅᑎᓪᓗᒍ ᐱᕙᓪᓕᐊᓂᕆᔭᐅᔪᖅ ᑲᒪᒋᔭᖃᕐᓂᐊᕐᓗᓂ ᓱᕈᖅᓯᒪᔪᓂᒃ ᐃᓂᓂᒃ: 23/24 Q3 - 

24/25 Q4 
o ᓴᖅᑭᑕᐅᒃᑲᓐᓂᕐᓂᖓ CSLWG−ᑯᑦ ᐅᔾᔨᕈᓱᖕᓂᖅᓴᐅᓕᖅᑐᑦ ᖃᓄᖅ ᓄᓇᕗᑦ ᒐᕙᒪᒃᑯᑦ 

ᐊᐅᓚᑦᑎᖃᑦᑕᕐᒪᖔᑕ ᓱᕈᖅᓯᒪᔪᓂᒃ ᐃᓂᓂᒃ − ᖃᔅᓯᑲᓪᓚᑦ ᐱᑕᖃᙱᓐᓂᐅᔪᑦ 

ᓇᓗᓇᐃᖅᑕᐅᓯᒪᓕᖅᐳᑦ, ᐅᑯᐊ ᐃᓚᒋᔭᐅᓪᓗᑎᒃ: 
 ᓯᕗᓪᓕᖅᐸᐅᑦᑎᐅᔾᔨᓂᖅ ᓴᓗᒻᒪᖅᓴᐃᓂᕐᒥᒃ ᐊᒻᒪ ᖃᐅᔨᓴᕐᓂᕐᒥᒃ ᓱᕈᖅᓯᒪᔪᓂᒃ 

ᐃᓂᐅᔪᓂᒃ 
 ᓄᑖᙳᑎᑦᑎᓂᕐᒥᑦ ᐋᖅᑭᒋᐊᕆᓂᕐᒧᑦ ᓇᓚᐅᑦᑖᖅᑕᐅᓯᒪᔪᓂᑦ ᑭᓱᑐᐃᓐᓇᐃᑦ 

ᐊᑭᑦᑐᖅᐸᓪᓕᐊᓂᖏᓐᓄᑦ 
 ᐊᑐᓕᖅᑎᑦᑎᓂᖅ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᓂᒃ 
 ᖃᓄᐃᓕᐅᕆᐊᖃᕐᓃᑦ ᒪᑐᓯᓂᐊᕐᓗᓂ ᐃᓂᓂᒃ 

ᑕᒪᓐᓇ ᐱᓕᕆᐊᖑᓂᖓ ᓄᑖᙳᕆᐊᖅᑕᐅᓂᐊᖅᐳᖅ ᐱᑕᖃᙱᓐᓂᕆᔭᐅᔪᑦ 

ᐱᑕᖃᓕᖅᑎᑦᑐᒪᓪᓗᒋᑦ, ᓵᑕᒃᓴᐅᔪᓐᓇᖅᓯᕙᓪᓕᐊᓗᑎᒡᓗ. 

4. ᐋᖅᑭᒃᓱᐃᔪᖃᕐᓗᓂ ᐃᑭᐊᖅᑭᕕᖕᒥᒃ ᐃᓄᓕᒫᓄᑦ ᐊᑐᖅᑕᐅᔪᓐᓇᕐᓗᓂ: 24/25 Q3 - 26/27 Q3 



o ᐊᕙᑎᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᖃᐅᔨᒋᐊᑲᑕᓕᑕᐃᓐᓇᖅᐳᑦ 

ᖃᕆᑕᐅᔭᒃᑯᑦ ᑐᖅᑯᖅᑐᐃᕕᖕᒥ ᑐᓴᖅᑎᑦᑎᔪᒪᓪᓗᑎᒃ − ᐱᕕᒃᓴᖏᑦ ᒫᓐᓇ ᖃᐅᔨᒪᔭᐅᙱᑦᑐᑦ 
 

ᑲᑎᒪᔨᕋᓛᓄᑦ ᐊᑐᓕᖁᔭᖅ #6 

ᑲᑎᒪᔨᕋᓛᑦ ᓴᖅᑭᑦᑎᓚᐅᖅᑐᑦ ᐱᔾᔪᑎᐅᔪᒥᒃ ᐃᓐᓄᒃᑕᐅᓯᒪᙱᑦᑐᓂᒃ ᐃᖅᑲᓇᐃᔮᓪᓗᐊᑕᐅᔪᓂᒃ ᓄᓇᕗᑦ 

ᒐᕙᒪᒃᑯᖏᓐᓂ ᐊᒻᒪ ᓄᓇᕗᑦ ᒐᕙᒪᒃᑯᖏᑕ ᑯᐊᐳᕇᓴᖏᓐᓂ ᐊᒻᒪ ᐃᓱᒫᓘᑎᖃᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑕ 

ᐅᓄᖅᓯᒋᐊᕐᓂᖏᓐᓂᒃ ᐃᓐᓄᒃᓯᒪᙱᑦᑐᑦ ᐅᓄᕐᓂᖏᑦ. ᑲᑎᒪᔨᕋᓛᑦ ᑐᒃᓯᕋᓚᐅᖅᑐᑦ ᑐᓴᒐᒃᓴᓂᒃ ᑐᓂᓯᖁᔨᓪᓗᑎᒃ 

ᐱᔾᔪᑎᒋᓪᓗᒋᑦ ᐱᓕᕆᐊᖏᑦ ᑲᔪᓯᑎᑦᑎᓂᕐᒧᑦ ᓇᖕᒥᓂᖃᕐᕕᖕᒧᑦ ᐸᕐᓇᐅᑎᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ, 

ᑳᓐᑐᕌᒃᑕᐅᓯᒪᔪᓂᒃ ᐱᔨᑦᑎᕈᑎᓂᒃ ᐊᒻᒪᓗ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᒻᒪᓗ ᐱᓯᒪᐃᓐᓇᕐᓂᕐᒧᑦ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᒻᒪᕆᖕᓂᒃ.  

 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᐊᑐᐃᓐᓇᕈᖅᑎᓪᓗᒋᑦ ᓇᓗᓇᐃᖅᓯᒪᔪᑦ ᓄᑖᙳᕆᐊᖅᓯᒪᔪᑦ 
ᖃᓄᐃᓕᖓᓕᕐᓂᖏᓐᓂᒃ ᑮᓇᐅᔭᓕᕆᔨᑦ ᐱᓕᕆᕝᕕᖏᑦᑕ ᐱᓕᕆᐊᖏᓐᓂᒃ ᐊᑐᓕᖅᑎᑦᑎᓇᓱᒃᖢᑎᒃ 
ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓄᑦ ᓯᕗᓪᓕᐅᔾᔭᐅᔪᒪᔪᓂᒃ 2022-23 ᐊᒻᒪ 2023-24 ᑮᓇᐅᔭᓕᕆᓐᓇᖅ ᐊᕐᕌᒍᓄᑦ." 

ᐱᓕᕆᕝᕕᐅᑉ ᑭᐅᔾᔪᑎᖓ: 

2022-23 (ᖃᓄᐃᓕᐅᕐᓂᕐᒧᑦ ᐸᕐᓇᐅᑎᓂᑦ ᓯᕗᓪᓕᐅᔾᔭᐅᔭᕆᐊᓖᑦ) 
 

a. ᐱᓕᕆᕝᕕᓕᒫᑦ ᐱᓕᕆᖃᑎᒋᓗᒋᑦ ᐋᖅᑭᒃᓱᐃᓗᑎᒃ ᐊᑕᖏᖅᖢᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ 
ᓄᐊᑦᑎᓂᕐᒧᑦ ᐸᕐᓇᒍᑎᒥ. 

 
ᖃᓄᐃᓕᖓᓂᖓ : ᑮᓇᐅᔭᑦ ᐅᑎᖅᑐᒃᓴᑦ ᐱᓕᕆᖃᑎᒌᖏᑦ ᓴᖅᑭᑕᐅᒃᑲᓐᓂᓚᐅᖅᐳᑦ ᐊᒻᒪ ᑮᓇᐅᔭᓕᕆᔨᒃᑯᑦ ᒫᓐᓇ 
ᐱᓕᕆᔾᔪᑎᖏᓐᓂᒃ ᐱᓕᕆᓪᓗᑎᒃ (ᐅᖃᓕᒫᒐᕐᓂᒃ, ᐱᓕᕆᔾᔪᑎᒃᓴᓂᒃ ᑎᑎᕋᖅᓯᒪᔪᓂᒃ, ᑎᑎᕋᖅᓯᒪᕙᒌᖅᑐᓂᒃ) 
ᐃᑲᔫᑎᒃᓴᓂᒃ ᐱᓕᕆᕝᕕᖕᓄᑦ ᐊᑭᓕᒃᓴᕆᔭᐅᔪᓂᒃ ᑲᑎᖅᓱᐃᑎᓪᓗᒋᑦ.  
 

b. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᒋᓗᒋᑦ, ᐋᖅᑭᒃᓱᐃᓗᑎᒃ ᐃᖅᑲᓇᐃᔭᖅᑎᓂᑦ 
ᖃᐅᔨᓴᕈᑎᒥᒃ ᐃᖅᑲᓇᐃᔭᖅᑎᓄᑦ ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ 
ᐃᑲᔫᓯᐊᖅᑖᕆᑎᑕᐅᕙᒃᑐᑦ ᐱᐅᓯᒋᐊᖁᓪᓗᒋᑦ.  

 
ᖃᓄᐃᓕᖓᓂᖓ : ᐅᖓᕙᕆᐊᖅᑕᐅᔪᖅ 2023-24−ᒧᑦ.  
 

c. ᓴᖅᑭᓪᓗᒍᑦ ᑮᓇᐅᔭᓄᑦ ᐊᐅᓚᑦᑎᔾᔪᑎᓕᐅᕐᓂᕐᒧᑦ ᐱᓕᕆᐊᒃᓴᖅ.  
 
ᖃᓄᐃᓕᖓᓂᖓ : ᐃᓕᓐᓂᐊᒐᒃᓴᑦ ᐋᖅᑭᒃᓱᖅᑕᐅᒃᑲᓐᓂᓚᐅᖅᐳᑦ ᑲᑎᖅᓱᖅᑕᐅᓪᓗᑎᒡᓗ ᐃᓕᓐᓂᐊᒐᒃᓴᓄᑦ 
ᐊᑕᐅᑦᑎᒃᑯᑦ ᓴᖅᑭᑕᐅᓪᓗᑎᒃ ᑮᓇᐅᔭᓕᕆᓂᕐᒧᑦ ᑕᐅᑐᒃᑕᐅᕙᒃᑐᑦ ᓄᓇᕗᑦ ᒐᕙᒪᒃᑯᑦ−ᑐᕌᖓᔪᓂᒃ 
ᐃᓗᓕᖅᑕᖏᓐᓂᒃ. ᐃᓕᓐᓂᐊᒐᒃᓴᖅ ᑐᙵᕕᖏᓐᓄᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᓄᓇᕗᒻᒥ ᒐᕙᒪᒃᑯᓐᓂ 
ᓂᕆᐅᒋᔭᐅᔪᖅ ᓴᖅᑭᑕᐅᓂᐊᕐᓂᖓᓂᒃ ᐊᕐᕌᒍ ᓄᙳᐊᓂ.   



 
Fusion Cloud (Enterprise resource ᐸᕐᓇᐃᔾᔪᓯᖅ) ᐊᑐᐃᓐᓇᐅᑎᑦᑎᕗᑦ ᑐᕌᒐᕆᔭᐅᔪᓂᒃ 
ᐃᓕᓐᓂᐊᖅᑕᐅᔪᒃᓴᓂᒃ ᐱᓕᕆᐊᖑᓪᓗᐊᑕᖅᑐᓄᑦ ᐃᑲᔪᖅᓱᐃᔪᓄᑦ ᓴᖅᑭᑕᐅᑦᑎᐊᕐᓂᖓᓄᑦ ᓄᑖᖅ ᑐᙵᕕᒃᓴᖅ.  
ᑐᙵᕕᐅᔪᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐃᓕᓐᓂᐊᒐᒃᓴᒥᑦ ᐃᓚᓕᐅᔾᔭᐅᓂᐊᖅᑐᑦ ᐊᖏᓂᖅᓴᒥᑦ 
ᐃᓕᓐᓂᐊᕐᓂᕐᒧᑦ ᐱᒋᐊᕈᑕᐅᔪᒥᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ Fusion Cloud-ᒥᑦ. 
 

d. ᓂᐅᕕᕐᓗᒍᑦ ᐱᓕᕆᕝᕕᖕᓄᑦ ᐊᑐᒐᒃᓴᓄᑦ ᐱᕙᒌᔭᐅᑎᓕᐅᕈᑎᒥᒃ.  
 
ᖃᓄᐃᓕᖓᓂᖓ : ᓄᓇᕗᑦ ᒐᕙᒪᒃᑯᑦ ᓂᐅᕕᖅᓯᒪᔪᑦ Fusion Cloud−ᒥᒃ Oracle−ᑯᓐᓄᑦ ERP−ᒧᑦ 
ᐱᓕᕆᔾᔪᓯᕆᓪᓗᓂᔾᔪᒃ.  
 

e. ᐊᑐᓕᖅᑎᑦᑎᓗᒍᑦ ᖃᕆᓴᐅᔭᒃᑯᑦ ᐊᑎᓕᐅᕈᓯᐊᕈᑎᒥᒃ ᓄᓇᕗᑦ ᒐᕙᒪᖓᓄᑦ.  
 
ᖃᓄᐃᓕᖓᓂᖓ : ᑳᓐᑐᓛᓄᑦ ᐋᔩᖃᑎᒌᖕᓂᖅ ᐊᑐᖅᑐᐊᖅᑎᑦᑎᔨᒧᑦ ᑭᖑᓪᓕᖅᐹᖅᓯᐅᑎᖏᑦ 
ᐋᖅᑭᒃᓱᖅᑕᐅᓕᖅᐳᑦ. ᐊᑕᐅᓰᓐᓇᒃᑰᖅᑎᑕᐅᔪᓂᒃ ᐱᓕᕆᐊᖃᕐᓂᕐᒧᑦ ᑲᔪᓯᓂᕆᔭᐅᔪᑦ ᐊᔪᕈᓐᓃᖅᓴᕐᓂᕐᒧᓪᓗ 
ᐊᑐᖅᑕᐅᕙᒃᑐᑦ ᐋᖅᑭᒃᓱᖅᑕᐅᕙᓪᓕᐊᕗᑦ ᑲᔪᓯᑎᑦᑎᔪᒪᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐃᑭᐊᖅᑭᕕᒃᑯᑦ 
ᐊᑎᓕᐅᖅᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᑎᑎᖅᑲᖁᑎᒋᔭᐅᔪᓂ. ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 
ᑎᓕᓯᔾᔪᑕᐅᔪᖅ 802-1 ᑮᓇᐅᔭᓂᒃ ᐊᑎᓕᐅᖅᑎᑦᑎᔨᑦ ᓄᑖᙳᕆᐊᖅᑕᐅᖃᑦᑕᕐᓂᐊᖅᑐᑦ.  
 
 Fusion Cloud−ᒥᑦ, ᑮᓇᐅᔭᑦ ᐊᖏᖅᑕᐅᔪᑦ ᖃᕆᑕᐅᔭᖅᑎᒎᖅᐳᑦ ᐲᖅᓯᓪᓗᓂᓗ ᐊᑎᓕᐅᓪᓚᕆᒋᐊᖃᕐᓂᕐᒥᑦ. 
ᖃᓂᑦᑐᒃᑯᑦ, ᖃᕆᑕᐅᔭᒃᑰᖅᑐᑦ ᓴᖅᑭᑕᐅᓚᐅᖅᐳᑦ ᐃᑲᕐᕋᕆᔭᕆᐊᓕᖕᓄᑦ ᐃᖅᑲᓇᐃᔭᖅᑎᓄᑦ ᓴᖅᑭᑕᐅᓪᓗᓂᓗ 
ᒪᐃ 2023, ᓂᐅᕕᐅᑏᓪᓗ ᑮᓇᐅᔭᖅᑑᑎᓪᓗ ᓴᖅᑭᑕᐅᓛᖅᖢᑎᒃ ᑎᓯᐱᕆ 2024−ᒥ. 
 

f. ᕿᒥᕐᕈᓗᒍᑦ ᐋᖅᑭᒋᐊᕐᓗᒍᓗ ᓄᓇᕗᑦ ᒐᕙᒪᐅᑉ ᐊᑐᕈᓯᖓ ᑲᑎᒪᔾᔪᓯᐊᓂᒃ ᐊᑭᓕᖅᓱᐃᔾᔪᓯᖓ 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑎ 810: ᑲᑎᒪᔾᔪᓯᐊᑦ.  

 
ᖃᓄᐃᓕᖓᓂᖓ : ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᒍᑎ 810:   ᑲᑎᒪᔾᔪᓯᐊᑦ 
ᐋᖅᑭᒋᐊᖅᑕᐅᓚᐅᖅᐳᑦ ᐊᖏᖅᑕᐅᓪᓗᑎᒡᓗ ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᓄᑖᑦ ᑲᑎᒪᔾᔪᓯᐊᑦ 
ᐊᑐᓯᒋᐊᓚᐅᖅᐳᑦ ᔭᓄᐊᕆ 1, 2023−ᒥ.  
 

g. ᓄᑖᙳᕆᐊᕐᓗᒍᑦ ᓄᓇᕗᑦ ᒐᕙᒪᐅᑉ ᐊᑐᕈᓯᖓ ᐊᐃᑦᑑᑎᓄᑦ ᐃᑲᔫᑎᓄᓪᓗ, ᕿᒥᕐᕈᓂᖅᑎᒍᑦ 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑎ 801: ᐊᐃᑦᑑᑎᑦ ᐃᑲᔫᑎᓪᓗ.  

 
ᖃᓄᐃᓕᖓᓂᖓ : ᑮᓇᐅᔭᓕᕆᔨᒃᑯᑦ ᐱᐊᓂᒃᓯᓯᒪᓕᖅᑐᑦ ᐱᓕᕆᕝᕕᖕᒥᓂ ᕿᒥᕐᕈᔭᐅᔪᓂᒃ ᑖᒃᑯᓂᖓ 
ᑎᓕᓯᔾᔪᑕᐅᔪᓂᒃ ᑐᓴᕋᓱᒃᐸᓪᓕᐊᓪᓗᑎᒡᓗ ᐱᓕᕆᕝᕕᖕᓂ ᖃᐅᔨᒪᔭᐅᖁᓪᓗᒋᑦ ᑎᓕᓯᔾᔪᑎᑦ 
ᐃᑲᔪᖅᓱᐃᓂᐊᕐᓂᖏᓐᓂᒃ ᐱᓕᕆᕝᕕᖕᒥ ᐱᓕᕆᐊᖑᕙᓪᓕᐊᔪᒪᔪᓂᒃ ᑲᑑᔾᔨᑕᒃᑯᑦ. 
  

h. ᐊᐅᓚᓂᕆᔭᖓ ᕿᒥᕐᕈᓗᒍᑦ ᐃᖅᑲᓇᐃᔭᕐᕕᖕᒥ ᑕᒻᒪᖅᓯᒪᔪᕐᓂᐊᖅᑏᑦ ᐊᐅᓚᔾᔪᓯᖏᓪᓗ.  
 
ᖃᓄᐃᓕᖓᓂᖓ : ᐊᐅᓚᓂᕆᔭᖓ ᕿᒥᕐᕈᓗᒍᑦ ᐃᖅᑲᓇᐃᔭᕐᕕᖕᒥ ᑕᒻᒪᖅᓯᒪᔪᕐᓂᐊᖅᑏᑦ ᐊᐅᓚᔾᔪᓯᖏᓪᓗ. 
ᓅᑉᐸᓪᓕᐊᓂᖅ ᓇᖕᒥᓂᕆᔭᐅᔪᒧᑦ ᐊᑐᖅᑕᐅᔪᓐᓇᖅᑐᓄᑦ ᐱᕙᒌᔭᕐᓂᕐᒧᑦ ᐊᑐᖅᑕᐅᕙᒃᑐᒧᑦ ᐊᒃᑐᖅᓯᓂᐊᖅᐳᖅ 
ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐊᑐᖅᑕᐅᕙᒃᑐᓂᒃ ᐊᑐᖅᑕᐅᓇᔭᖅᑐᓂᒡᓗ. 



 
ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᖅᑎᑦ ᐃᑲᔪᖅᓱᖅᑕᐅᓂᐊᖅᐳᑦ ᓯᓚᑖᓂᙶᖅᑐᓂᒃ ᐃᑲᔫᑎᒃᓴᓂᒃ 
ᓄᑖᙳᕆᐊᕈᑎᒃᓴᓂᒃ ᑕᒻᒪᖅᓯᒪᔪᖅᓯᐅᖅᑕᐅᔾᔪᓯᕐᒧᑦ ᐊᒻᒪ ᐱᓕᕆᔾᔪᓯᕐᒧᑦ ᐆᕋᐃᑯᒧᑦ ᐃᓚᒋᐊᖅᑕᐅᓗᓂ 
ᐱᓕᒻᒪᒃᓴᖅᑐᓄᑦ ᐊᒻᒪ ᐃᖅᑲᓇᐃᔮᒧᑦ ᐃᓕᑉᐸᓪᓕᐊᓂᕐᒧᑦ. 
 
 
 
2023-24 (ᖃᓄᐃᓕᐅᕐᓂᕐᒧᑦ ᐸᕐᓇᐅᑎᓂᑦ ᓯᕗᓪᓕᐅᔾᔭᐅᔭᕆᐊᓖᑦ) 
 

i. ᖃᓄᐃᓕᐅᕈᑕᐅᔪᒪᔪᕐᒥᒃ ᐋᖅᑭᒃᓯᓗᑎᒃ ᑲᓲᕐᕕᒃᓴᒥᒃ ᐱᑕᖃᖅᐸᒌᖅᑐᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑕᐅᔪᒃᓴᓄᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᓂᕐᒧᑦ 
ᐱᕙᓪᓕᐊᔾᔪᑎᓄᑦ.  
 

ᖃᓄᐃᓕᖓᓂᖓ : ᐃᓚᓕᐅᔾᔨᓯᒪᔪᒍᑦ ᑮᓇᐅᔭᓕᕆᓂᕐᒧᑦ ᐱᓕᒻᒪᒃᓴᐃᓂᕐᒥᑦ ᐃᓕᓐᓂᐊᒃᑲᓐᓂᕈᑕᐅᔭᕆᐊᓕᖕᓄᑦ 
ᓴᖅᑭᑦᑎᑦᑎᐊᕐᓂᕐᒧᑦ Fusion Cloud−ᒥᑦ (ᐃᖅᑲᓇᐃᔭᕐᕕᖕᒧ ᐱᕙᒌᔭᕈᑎ) ᒐᕙᒪᐅᑉ ᐱᓕᕆᕝᕕᖏᓐᓄᑦ 
ᐊᑐᕈᓯᖏᓐᓄᓪᓗ. 

 

j. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᒋᓗᒋᑦ, ᐋᖅᑭᒃᓱᐃᓗᑎᒃ ᐃᖅᑲᓇᐃᔭᖅᑎᓂᒃ 
ᖃᐅᔨᓴᕈᑎᒥᒃ ᐋᓐᓂᐊᕐᕕᖕᒧᑦ ᐊᐅᓪᓚᖅᐸᒃᑐᓄᑦ ᐃᑲᔫᓯᐊᖅᑖᕆᑎᑕᐅᕙᒃᑐᑦ 
ᐱᐅᓯᒋᐊᖁᓪᓗᒋᑦ.  

 
ᖃᓄᐃᓕᖓᓂᖓ : ᓄᑖᑦ ᐃᓅᓕᓴᖅᑕᐅᔭᖅᑐᖅᑐᓄᑦ ᐊᐅᓪᓚᖃᑦᑕᖅᑐᓄᑦ ᐊᑐᐊᒐᐃᑦ 
ᐊᑐᓕᖅᑎᑕᐅᓯᒪᓕᖅᑐᑦ. 
 

k. ᓄᓇᕗᑦ ᒐᕙᒪᖓᓂ ᕿᒥᕐᕈᓗᒍᑦ ᐊᑎᓕᐅᕈᓯᐊᕐᓄᑦ ᑎᑎᖅᑲᓂᒃ.  
 
ᖃᓄᐃᓕᖓᓂᖓ : ᐱᔭᕇᖅᓯᓚᐅᖅᑐᒍᑦ ᓯᕗᓂᐊᒍᑦ ᕿᒥᕐᕈᓂᕐᒥᑦ ᒫᓐᓇᐅᔪᖅ ᐱᔪᓐᓇᐅᑎᒋᔭᐅᔪᓂᑦ ᐊᒻᒪᓗ 
ᐊᑐᕆᐊᓖᖕᓂᑦ Fusion Cloud−ᒧᑦ. FAM 802 ᐊᒻᒪᓗ 802-1 ᓄᑖᙳᕆᐊᖅᑕᐅᕙᓪᓕᐊᔪᑦ.  
 

l. ᓴᖅᑮᓗᒍᑦ ᐃᑲᔪᖅᑐᐃᓂᕐᒧᑦ ᐱᓕᕆᐊᒃᓴᕐᒥᒃ ᑮᓇᐅᔭᓕᕆᔨᒻᒪᕆᐅᓂᕐᒧᑦ ᑎᒃᑯᐊᖅᑕᐅᔪᓄᑦ 
ᐃᖅᑲᓇᐃᔭᓕᓵᖅᑐᓄᑦ ᓇᓂᑐᐃᓐᓇᖅ ᒐᕙᒪᒃᑯᓐᓂ.  

 
ᖃᓄᐃᓕᖓᓂᖓ : ᕿᒥᕐᕈᓚᐅᖅᑐᑦ ᐊᔾᔨᐸᓗᖏᓐᓂᑦ ᐃᖅᑲᓇᐃᔮᕆᔭᐅᓂᑯᓂᑦ. ᐊᔪᙱᑕᐅᔭᕆᐊᓖᑦ 
ᑕᒪᒃᑯᓄᖓ ᐊᔾᔨᒌᙱᑯᓘᔭᖅᐳᑦ, ᑲᔪᖏᖅᓴᕈᑕᐅᔭᕆᐊᓖᑦ ᑮᓇᐅᔭᓕᕆᔨᒻᒪᕇᑦ (CPA) ᑲᑐᔾᔨᖃᑎᒌᖏᓐᓂᑦ 
ᐃᑲᔪᐃᕗᑦ ᐃᓕᓐᓂᐊᖅᑎᓂᒃ ᐅᐸᓗᖓᐃᔭᐅᑎᓄᑦ ᐊᔪᙱᓕᖅᑕᐅᔭᕆᐊᓕᖕᓄᑦ.  

 
m. ᓴᖅᑭᓪᓗᒋᑦ ᓇᖕᒥᓂᖃᕐᓂᕐᒧᑦ ᐃᑲᔫᑎᒃᓴᓂᒃ ᐸᕐᓇᐃᔾᔪᑎᑦ ᑲᒪᒋᓂᖅᓴᐅᓗᒋᑦ 

ᐃᓕᓐᓂᐊᖅᑕᐅᔪᒃᓴᑦ, ᖃᐅᔨᓴᕈᑎᑦ, ᐋᖅᑭᒃᓯᒪᓂᒃᓴᖏᑦ, ᐊᒻᒪ ᐊᑐᓕᖅᑎᑕᐅᔪᑦ.  
 

ᖃᓄᐃᓕᖓᓂᖓ : ᐱᔭᕇᓚᐅᖅᑕᕗᑦ ᖃᐅᔨᕙᓪᓕᐊᓂᕐᒧᑦ ᐱᓕᕆᐊᒃᓴᖅ, ᐋᖅᑭᐅᒪᔭᒃᓴᖏᑦ, ᓇᓗᓇᐃᖅᖢᒍᑦ 
ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎ, ᐋᖅᑭᒃᓱᖅᐸᓪᓕᐊᓕᖅᖢᒍᓗ. ᒪᐃᖑᑎᓪᓗᒍ, ᐱᕕᒃᓴᖓ ᐊᒻᒪ ᐅᐸᖃᑦᑕᕐᓂᕐᒧᑦ 



ᐱᓕᕆᐊᒃᓴᑦ ᐆᒃᑑᒪᔭᒍᑕᐅᓚᐅᖅᐳᑦ ᑮᓇᐅᔭᓕᕆᔨᒃᑯᓐᓂ, ᐊᓯᖏᑦ ᐱᓕᕆᕝᕖᑦ ᐊᕐᕌᒍᓕᒫᒥ 
ᐱᓕᕆᐊᖑᖃᑕᐅᓂᐊᖅᖢᑎᒃ.   
 
 
 
ᑲᑎᒪᔨᕋᓛᑦ ᐊᑐᓕᖁᔭᖏᑦ:  “… ᐃᓚᓕᐅᑎᓗᒋᑦ ᓇᓗᓇᐃᖅᓯᒪᔪᑦ ᓄᑖᙳᕆᐊᖅᓯᒪᔪᑦ ᐱᓕᕆᐊᖑᓯᒪᓕᖅᑐᑦ 
ᒫᓐᓇᒧᑦ ᑎᑭᖦᖢᒍ ᐱᓇᔪᒃᓯᒪᔪᑦ ᑐᒃᓯᕋᐅᑎᑦ ᒪᓕᒃᖢᒋᑦ 2023-42: ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕐᓂᖅ ᐊᒻᒪ 
ᑕᒻᒪᖅᓯᒪᔪᖅᓯᐅᕐᓂᖅ - ᐃᑲᔪᖅᑕᐅᓂᖅ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᐊᒻᒪ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᕐᒧᑦ." 
 
ᐱᓕᕆᕝᕕᐅᑉ ᑭᐅᔾᔪᑎᖓ: ᐅᑯᐊ ᐱᓇᔪᒃᓯᒪᔪᑦ ᐃᓚᓕᐅᔾᔭᐅᓯᒪᕗᑦ ᐱᔨᑦᑎᕋᖁᔭᐅᓪᓗᑎᒃ ᑐᒃᓯᕋᐅᑎᒃᑯᑦ 2023-
42-ᒥ: 

 
ᐅᖃᖃᑎᒌᖕᓂᖅ 

• ᖃᐅᔨᓴᕐᓂᕐᒥᑦ ᐋᖅᑭᒃᓯᓂᕐᒥᓪᓗ ᑮᓇᐅᔭᓕᕆᓂᕐᒧᑦ ᐱᓕᕆᔾᔪᓯᕐᓄᓪᓘᓐᓃᑦ ᐃᓱᒫᓘᑕᐅᔪᓂᑦ 

ᓴᖅᑭᖅᑐᓂᑦ ᑮᓇᐅᔭᓕᕆᓂᕐᒧᑦ ᓇᓕᖅᑲᓂᑦ ᐊᑐᐃᓐᓇᕈᖅᑎᕆᓂᕐᒥᑦ. 
• ᐱᓕᕆᕙᒡᓗᓂ ᐊᓯᖏᓐᓂᒃ ᐊᒃᑐᐊᓂᓕᖕᓂᒃ ᖃᐅᔨᓴᕐᓂᕐᒥᒃ, ᐅᓂᒃᑲᐅᓯᕐᒥᒃ ᑎᑎᕋᕐᓂᕐᒥᒃ, 

ᐊᑐᐊᒐᕐᓄᑦ ᖃᓄᐃᓕᐅᖁᔭᐅᓯᒪᔪᓂᒃ ᑕᐃᒪᐃᑦᑕᕆᐊᖃᕌᒐᒥ. 
• ᐊᑐᐃᓐᓇᕈᖅᑎᕆᓂᕐᒥᑦ ᐱᓕᕆᓂᕐᒧᑦ ᐸᐃᑉᐹᓂᑦ, ᕿᒥᕐᕈᓂᕐᒥᑦ, ᓈᓴᐅᓯᕆᔾᔪᑎᓂᓪᓗ 

ᓄᐊᑦᑎᓂᕐᒥᑦ ᐃᑲᔪᖅᑐᕐᓂᕐᒥᓪᓗ ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ ᐃᓕᔭᐅᔪᓂᑦ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ, ᐃᓚᒋᔭᐅᓗᓂ ᑎᑎᕋᖅᑕᐅᕙᓪᓕᐊᔪᑦ ᐃᑎᖅᑕᐅᔪᑦ. 

Lester Landau: 

• ᑐᓴᐅᒪᖃᑎᖃᕐᓗᓂ ᐱᓕᕆᕝᕕᐅᔪᓂᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᓂᑦ 

ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ ᐱᓗᑎᒃ ᐊᒻᒪᓗ ᕿᒥᕐᕈᓗᑎᒃ ᐅᖃᐅᓯᒃᓴᓂ 

ᐃᓚᓕᐅᔾᔨᓂᕐᒧᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓄᑦ. 
• ᐲᖅᓯᕙᒡᓗᓂ ᐋᖅᑭᒃᓱᐃᕙᒡᓗᓂᓗ ᑐᓴᖅᑕᐅᔪᒃᓴᓂᒃ ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᓂᕐᒧᑦ 

ᐊᑐᖅᐸᒃᑕᖓᓂᑦ ᑭᒃᑯᑐᐃᓐᓇᓂᒡᓗ ᑐᑦᑕᕐᕕᒋᔭᐅᔪᓂᑦ ᑮᓇᐅᔭᓕᕆᓂᕐᒧᑦ ᐅᓂᒃᑲᐅᓯᕐᓂᒃ 

ᑎᑎᖅᑲᖁᑎᒋᔭᐅᔪᓂᒡᓗ. 
• ᑲᑎᖅᓱᐃᕙᒡᓗᓂ, ᕿᒥᕐᕈᕙᒡᓗᓂ, ᐊᒻᒪ ᐋᖅᑭᒋᐊᖅᓯᕙᒡᓗᓂ ᑮᓇᐅᔭᑦ 

ᐅᓂᒃᑲᐅᓯᕆᔭᐅᓂᖏᓐᓂᒃ. 
• ᐃᑲᔪᖅᓱᐃᓂᖅ ᑲᑎᖅᓱᖅᓯᒪᔪᓄᑦ ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᓐᓂᒃ. 

 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᐊᑐᐃᓐᓇᕈᖅᑎᓪᓗᒋᑦ ᓇᓗᓇᐃᖅᓯᒪᔪᑦ ᐊᒡᒍᖅᓯᒪᔪᑦ ᐃᖅᑲᓇᐃᔮᑦ 
ᖃᓄᐃᓕᖓᓕᕐᓂᖏᑦ ᐃᖅᑲᓇᐃᔮᓕᒫᑦ ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᓐᓂ." 

ᐱᓕᕆᕝᕕᐅᑉ ᑭᐅᔾᔪᑎᖓ: ᑎᑎᕋᖅᓯᒪᔪᑦ ᐊᑖᓂ ᓇᓗᓇᐃᖅᓯᕗᑦ ᐃᖅᑲᓇᐃᔮᒃᓴᓂᒃ ᑮᓇᐅᔭᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᖏᓐᓂᒃ ᒪᐃ 31, 2024−ᒥ ᐱᒋᐊᖅᖢᓂ. 



 

 

 

ᐱᓕᕆᕝᕕᒃ 
ᖃᔅᓯᐅᓂᖏᑦ 
ᐃᖅᑲᓇᐃᔭᖅᑎᑦ ᐃᓐᓄᒃᓯᒪᙱᑦᑐᑦ 

ᐃᓐᓄᒃᓯᒪᙱᑦᑐᑦ 
ᐳᓴᓐᑎᖓ 

ᑎᑎᕋᕐᕕᖓ ᑮᓇᐅᔭᓕᕆᔨᒻᒪᕆᑦ 3 1 33% 
ᑎᑎᕋᕐᕕᖓ ᑮᓇᐅᔭᓕᕆᔨᒻᒪᕆᐅᑉ ᐃᑲᔪᖅᑎᖓᑕ 1 1 100% 
ᐊᐃᑦᑑᑎᑦ ᐃᑲᔫᓯᐊᓪᓗ 35 2 6% 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᑦ 23 6 26% 
ᕿᑎᕐᒥᐅᓂ ᐊᐅᓚᑦᑎᔾᔪᑎᑦ 19 6 32% 
ᑭᕙᓪᓕᕐᒥ ᐊᐅᓚᑦᑎᔾᔪᑎᑦ 22 9 41% 
ᑮᓇᐅᔭᓂᑦ ᐅᓂᒃᑳᓕᐅᕆᓂᖅ ᐊᐅᓚᑕᓪᓗ 12 7 58% 
ᑮᓇᐅᔭᓕᕆᔾᔪᑎᒥᒃ ᐊᐅᓚᑦᑎᓂᖅ 15 6 40% 
ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᕐᓂᖅ 7 4 57% 
ᐱᓕᕆᐊᒃᓴᓄᑦ ᐊᓯᔾᔨᖅᐸᓪᓕᐊᓂᕐᒧᑦ 4 2 50% 
ᑲᑎᓪᓗᒋᑦ ᐃᖅᑲᓇᐃᔭᖅᑏᑦ 141 44 31% 

 

ᑲᑎᒪᔨᕋᓛᑦ ᐊᑐᓕᖁᔭᖏᑦ: “… ᐊᑐᐃᓐᓇᕈᖅᑎᓪᓗᒋᑦ ᓇᓗᓇᐃᖅᓯᒪᔪᑦ ᓄᑖᙳᕆᐊᖅᓯᒪᔪᑦ 
ᖃᓄᐃᓕᖓᓕᕐᓂᕆᔭᖏᓐᓂᒃ ᐱᕙᓪᓕᐊᑎᑕᐅᔪᑦ 2024-28−ᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖓᓐᓂᒃ 
ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕐᓂᖅ ᑮᓇᐅᔭᓕᕆᔨᓂᒃ.   

ᐱᓕᕆᕝᕕᐅᑉ ᑭᐅᔾᔪᑎᖓ: ᐃᖅᑲᓇᐃᔭᖅᑐᓕᕆᔨᒃᑯᑦ ᓇᓗᓇᐃᖅᓯᓯᒪᓕᖅᑐᑦ 2024-2028−ᒥ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐸᕐᓇᐅᑎᖓ ᓴᖅᑭᑕᐅᓛᕐᓂᖓᓂᒃ 2024−ᒥ ᐅᑭᐊᒃᓵᒃᑯᑦ. ᖃᔅᓯᑲᓪᓚᖕᓂᒃ ᒫᓐᓇ 

ᐱᒋᐊᖅᑕᐅᓯᒪᔪᓂᒃ ᐱᑕᖃᖅᐳᖅ ᐃᑲᔪᕐᓂᐊᖅᑐᓂᒃ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ ᐱᓯᒪᐃᓐᓇᓕᕐᓂᕐᒥᒡᓗ 

ᑮᓇᐅᔭᓕᕆᔨᓪᓚᕆᖕᓂᒃ. ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ ᐱᕕᖃᖅᑎᑦᑎᔪᖅ ᐊᒥᓱᓂᑦ 

ᓇᓗᓇᐃᖅᑕᐅᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔮᓂᑦ ᐃᓐᓄᒃᑎᑦᑎᓂᕐᒥᑦ ᐅᖓᓯᑦᑐᒥᑦ ᐱᔪᓐᓇᓂᕐᒥᑦ 

ᓄᓇᕗᒻᒥ (ᐊᑦᑕᕐᓇᖅᑐᓂᑦ ᐊᐅᓚᑦᑎᓂᕐᒧᑦ, ᑖᒃᓰᔭᕐᓂᕐᒧᑦ ᐊᑐᐊᒐᖅ, ᑮᓇᐅᔭᓕᕆᔨ, ᐊᓯᖏᓪᓗ). 

ᐊᒻᒪᓗᑦᑕᐅᖅ, ᑮᓇᐅᔾᔭᒃᓵᓂᑦ ᖃᐅᔨᓴᕐᓂᐅᔪᖅ ᐱᐊᓂᒃᑕᐅᓯᒪᓕᖅᑐᖅ ᐊᓯᔾᔨᖅᑕᐅᖁᔭᐅᓪᓗᑎᒡᓗ 

ᑮᓇᐅᔾᔭᒃᓵᓄᑦ ᐅᐊᔭᓄᑦ ᐃᑲᔫᑕᐅᓂᐊᖅᑐᑦ ᓄᑖᓄᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᐃᖅᑲᓇᐃᔭᖅᑎᑦᑎᓐᓂᑦ. ᐃᓚᐅᑎᑦᑎᓂᕐᒧᑦ ᖃᐅᔨᓴᕐᓂᖅ, ᓴᖅᑭᑕᐅᓚᐅᖅᑐᖅ 

ᔫᓂ 2024−ᒥ, ᐱᑎᑦᑎᓂᐊᖅᑐᖅ ᐱᒻᒪᕆᐅᔪᓂᒃ ᖃᐅᔨᔾᔪᑎᓂᒃ ᖃᓄᖅ ᐃᖅᑲᓇᐃᔭᖅᑎᕗᑦ ᐃᒃᐱᒍᓱᖕᒪᖔᑕ 

ᐃᖅᑲᓇᐃᔭᕐᓂᕐᒥᒃ ᓄᓇᕗᒻᒥ ᒐᕙᒪᒃᑯᓐᓂ ᖃᓄᕐᓗ ᐱᐅᓯᒋᐊᕈᓐᓇᕐᒪᖔᑦ ᐊᑐᕐᓂᑯᓂᑦ 

ᐃᖅᑲᓇᐃᔭᖅᑎᑦᑎᔨᐅᑎᓪᓗᑕ. 

ᐅᒃᐱᕈᓱᒃᐳᖓ ᑖᓐᓇ ᑎᑎᖅᑲᖅ ᐋᖅᑭᒍᑕᐅᑦᑎᐊᕐᓂᖓᓂᒃ ᑲᑎᒪᔨᕋᓛᑦ ᑐᒃᓯᕋᐅᑎᖏᓐᓂᒃ ᐊᒻᒪ 

ᑭᐅᔭᐅᓯᒪᙱᑦᑐᓂᒃ ᑮᓇᐅᔭᓕᕆᔨᒃᑯᑦ ᓴᖅᑭᓐᓂᕆᓚᐅᖅᑕᖓᓂᒃ ᐅᓂᒃᑳᒥᒃ 2021-2022 ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ ᓄᓇᕗᒻᒥ.  



 

 

ᑖᓐ ᔭᖕ,  
ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ 
 
ᐱᖃᑕᐅᔪᑦ: ᒪᓕᒐᓕᐅᖅᑎ ᖁᐊᓴ ᑯᓱᒐᖅ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
 ᒪᓕᒐᓕᐅᕐᑎ ᑖᓂᐊᓕ ᖃᕝᕕᒃ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 
 ᐄᑉᕋᕼᐃᒻ ᓱᓕᒪᓐ, ᑮᓇᐅᔭᓕᕆᔨᒻᒪᕆᒃ, ᓄᓇᕗᑦ ᒐᕙᒪᖓ 


